
NGIOYA

Nung thsam nou Khiamniungan ngio ai “NAGALAND HERITAGE STUDIES” 
ta nianko methso hai-üh thsamve tsam ai ve ao State Council of Education and 
Research Training Nagaland, Kohima si Directorate of School Education Nagaland, 
Kohima ne ailo kü ayan shian san tsünko thata monglingji.

Hao üh lünüh meshin ngio,  kiki naiuso meshin i-ih noitsün le-an kü tsükhu-anao 
noin. Meshin ngio, mele kiki ngekü naiuso Khiamniungan mele ta  kihe naitü ni nung 
mele hai ta ngesan ji. Nungthako nung thsam nou methso haiüh meshin ngio vekü 
ngeloao thaiutha khemsankü shiansan ji. Monglam ji, nung thsam nüta ve tsünso-
üh alesan asongting eppe sao naiuso meshin ngio tsangkü mele i-ih hantsün thekü. 
Nung thsam shian tsünko avetsünso üh si poshinso üh tsoh lothaao noi nai si amao 
ayangtaiu naiuso lopong shiao noi nai samüh mongchiu kü jim ji.

Nung avethsam “NAGALAND HERITAGE STUDIES” ta sam ngioai shianao 
atsandetsünso naiuso asatsantsünso ta Khiamniungan Literature Board nianko, ngo 
amongling thaiumei asongting ponglut ji.

(L. NGON)
Chairman

Khiamniungan Literature Board
Hq. Noklak

1

LOU, NGO NI HAO NIANLOMKIUJI
(POEM)

ANGETAIUAO NGIOYAK NOUSO: 
1.	 Nung Poem nou sangthasankü si tsangsheikü, aniap sangyak nai lüve.
2.	 Ngio ayan nouso athat lünge naiuso nungso ngioyak thathonkü shianao lünge.
3.	 Nung Poem nai nou atingting nouso tsangshekü lüngetaiu.
4.	 Nung Poem nou ti athat si ayang nai ngioji tsangsheikü lüngetaiu.
5.	 Nung Poem nai nou sangtsün thashiao  lünge. 

Atsüojin Goa:
Ngo Ni hao nianlomkiuao aiuji tilüsong thaiutha
Ni chhikiukü shi-iu.
Ngo ajeitaiuao tsüshio
Ngo ouk nüso tsüdekünai paopei nüso epji.

Lou, Ngo Ni hao nianlomkiuji.
Ngo ajeitaiuao tsüshio
Ngo amongtsam amei tsüdekünai jengtsaiuso amei epji.

Lou, Ngo Ni hao nianlomkiuji.
Ngo ajeitaiuao tsüshio
Jü pim-ai kia tsün moankhemji.

Lou, Ngo Ni hao nianlomkiuji.
Ngo ajeitaiuao tsüshio
Jü chaisiou ashiyam jomeikü eiulaji.

Ngo Ni hao nianlomkiuji tiaotenai
Ngo chija monkü naiuso
Alom chhiao akouamei eiulaji.

Ngo Ni hao niamlomkiuji tiaotenai
Jüpo, Ni ngo tsüwanan tsün noin.

NGIO ATHAT NOUSO
1. 	Nianlomkiuao	 : Goa hao amongling thaiumei ngio kiu tsün.
2. 	Ajeitaiuao	 : Anoiao si akiploao tsüshiokü noi tsün.
3. 	Amei	 : Amongtsam tsüdekünai a-alo ashimei si ashio ep tsün.
4. 	Jomeikü	 : Alom tsükhemkü kisinapkü memeikü si saiusüomkü noi tsün.
5. 	Tsüwanankü	 : Tsüleankü si tsübeankü noi tsün.

ASHIANAO
A.	Asang tsün athashi:

1. 	 Tilüsong thaiutha poet nou ajeitaiuao tsüshio, Goa hao nianlomkiuao?
2. 	 Tiao poet nou Goa hao nianlomkiuji?
3. 	 Ahoi nime kiutaiu tsünko ni ti ngelaji
	 “Ngo Ni hao nianlomkiuji tiaotenai
	 Jüpo, Ni ngo tsüwanan tsün noin”?
4. 	 Nung Poem tsangkü ti ngiongem kiuji? 

B.	Akhemai kiutaiutsün ngioyak nüso nung poem ko ngioyak athat im-
kü noistün ngioyak atha nüso lotha-ekü ashianshi. 

C.	Nungko ngio ayan kiutaiutsünso ngelou küta ni achija ngioyak 
louthonkü ashianshi.

a.	 Jomeikü eiulaji				   -Oukong/chhiau maikü
b.	 Paopei nüso epji			   -Haoson amei
c.	 Akou-amei				    -Meikü
d.	 Awan-an				    -Mongchiukü thaloutsün
e.	 Monkü					     -Ale-an/Alao-an.

a. Ajomei     b. Paopei nüso epji	 c. Akou-amei	 d. Monkü	 e. Awan-an

D.	Akhemai komshikü kiutaiutsünso mongko ni ti thaiutha thsüokü 
mongling-au noiji, akeng nai ngioyak loupungkü ashian.

Tilai eheshiu __________
niamtsün thaiutha  ngo 

monglingji

Tilai eheshiu __________
Tapluji ngo monglingji

Tilai ngo __________ yangji  
ngo monglingji

Tilai ngo ____________
epji ngo monglingji

Khaiunia tsak ___________ 
eptsün thaiutha ngo 

monglingji

Jengtsaiu tsak _________
taiutsün thaiutha ngo 

monglingji

Athang tsak ____________ 
noitsün thaiutha ngo 

monglingji

Amonglingau 
ayam noitsün

E.	 Akhemai kiutaiutsün ngioso thaiutha hai hoi sümeh ailoukü lüchhi 
naiuso lüchitehe.Asam hai hoi ngiochitehekü shitsün class nai 
lüchiteshi.
a.	 Sam a-akiko ajekhaiu püngkü nianlomkiu-au/amonglingau thaiutha ayam 

nüso sümeh kankeikü chhi-au noin.
b.	 Sam a-a jomeikü eiula-au thaiutha ni titi thekü asaichita monglingkü taiuau 

yangluji?

F. 	Lüyanglu naiuso asat:
Samüh nung Poemta lapshikü thalu nai, Goa nou sam thaiutha alom chhikiu tsün 
ngioji naiuso jengtsaiu nüso thaiutha lu misao ao tsüde. Sam-üh tilüsong jengtsaiu 
thaiutha asaita nianlom kiuao be-anji? Ni yangsan tsünso apem lingsankü akiu.

2

CHAILE NGIOLAT

ANGETAIUAO NGIOYAK NOUSO: 
1.	 Nung angeloao nou thathaiukü si ngelakü lüvehe.
2.	 Angetaiuao si amontaiuao ti poukü noin thsam nai lüve.
3.	 Nung ngiothang nüta haihoi si atsandetsünso aikü lüchitehe.
4.	 Asatao si ashianao kiu tsün thaiutha meikü ngelakü veküta thakü asat.
5.	 Ngio athat nou lüngelo naiuso nungso thaiutha ngioyak thathonkü shianao lümonlo.
6.	 Haihoi chhisiya nai angio-angkü, mongyang hachu-ekü si pai-eloküta haosonlokü theao 

lüngetaiu.
7.	 Naga hai paosipo jengtsaiu shiansan tsün chaikamthang si mothikü lonyiloum meshin ngiolat 

chaile thaiutha tsangsheikü lüngetaiu.
8.	 Mongyang naiuso chhisiya meikü lokamlo küta ngioyak thathangkü satao lüngetaiu.

Jii hai nou apa tsaoso ko aikü 
aukom dongai lemkü chongpülam 
chekhekü noi. Asaita tilai apaüh 
inn nai chongpülam nou jek he ji 

nungtao ko apaüh methso tao nai 
Nok ehenthsoting nai nou yangshiji. 
Apa thaiutha aki nou ti khekkü li-ean 
inn jahpu tsün (Gas stove) eheshiu 
adangshep nai yamtaiu tsün danso, 
goutsamso, tson, adehetsün (TV) 
naiuso ngiothi tsün. Apaüh yanghe 
apa posinyiu apa lou ki tsün epkü 
ngawan-e. 

Apa yanghetsün alekta apa tsao 
menyiuthso Süpon-üh nungti sang, 
ni methso taoko chongpülam pia 
kü chekhe mo. Tilai apa-üh heen 
ta thashin, methso nou tsülaokü 
ajao tsün chongpülam naiuso nin 
adangshep eheshiu nou ta  sang. 

Jii hai nou thashin ‘‘sam methso 
taoko nungso tsütaiula”. Apa-üh 
chongpülam nou jek khem küta kai 
nou lap thiu kiu kü, pha nou tsülahe-
iao thaiutha shian. Wow! Methso hoi 
nou ngiom “Ni nung tiai ngelo?”. 
Apa nyai kü thashin, apa poüh nungti 
chongpülam chekkü shian kiutsün 
chite. Methso hoi nou tsülaokü , apa 
poüh apa hao tilüsong chhikiu nung 
ngeao sang. Nungtiphe ajii nou apa 
ngiolat chite ao tsalo. 

Jüpo-üh shep nou mülangkeng, tsao 
shep nüso  naiuso jam jam noum khiam 
tsan nou apa nok mao hai dongai 
chaile khu nai kankü ya kiu. ‘‘Jii-e 
apa-üh ti jan-iu?’’ hai nou thashin. 
‘‘Apa laiu kü nai eiushiya küta apaüh 
sah naiuso lhaisinyiu nouso  nok mao 
hai hao janlou.” Ngüso-üh amai nou 
ti kiu küla nge tsü mo? Ngüso-üh apa 
hao woi, jem, waio, sonlinthattsün si 
sahshilung, shed naiuso jamjam tü 
ngüsoüh apa hao jangtso lüko kiukü 
shin.

Nungtao ko dangka tsü kankei tsün 
tsangkü jengtsaiu amomo kiukü chai 
tou-e kü shin. Ayanglu ao haiumong 
nai noi tsün shed nüso lüko jangtso 
tsüdekünai Ngou lüko tou-e kü 
shin naiuso nung atingting chaiou 

jengtsaiu tsak noi küla. Son dangka 
naiuso lou chungthsam dangka nouto 
athaiuhai  British   shi küta lu kankei 
ya . Sam chaijantsam lüko tsü noiküla. 
Momo-üh theao naiuso heshiu ao 
shianlou naiuso kamtaiu lou. Lüko 
sam-üh shian ao tsüshiokü nou jem, 
lak, taosilak shian ao son nouso sam-
üh woi, Waio, nepat nouso he chailekü 
hi-e lou kü shin. 

Nok khaiunia nouso-üh yam alaiuting 
nai eiukü jem nou lou-iu. Tiautenai 
nung chaiou teng noiküla . Jü poüh 
ngiom  Konyak hai thata khüye nap 
kü noiküla. Ngüso-üh khan nou thaiu 
küta jem nou nungai shithiu taiu küta 
Assam tsammeiai kanlakü janhe kü 
shin. Naga mele piakü ngüso dongai 
khukü toulou kü shin. Naga hai 
dangka tsükankei tsün shiuko ngüso-
üh paipon elam- evoi, owsiaih shiam, 
paithsam, paieio naiuso jangtso 
si waio nouso tsangkü Assam ai 
chailekü shin. 

Sam-üh momo-üh theao saiukü 
chijakü shianlokü naiuso kankeikü 
shin. Pulak thsasikan, shiam, 
Sonlang hoi tsamlah hoi, lak saih 
tsünso naiuso shisileng shiantsünso. 
Nungso ongko menyiu hai-üh ngetaiu 
ao nou  nelah, pulak shaitsün naiuso 
nesheeh aleng shiantsün noiküla. Po 
hai thaiutha nungso chhiao athatsilat 
tsak noikü shin.  

E-woi shian ao atao tsou kü loukü 
noiküla. Nungko atsüo tsüdekü nou 
athat nou miankü noiküla. Naiuso 
ewoi nou ta aleng amomo thanglut 
ao nou atao nou beeiuyam atao 
khem küta noi kü shin. Nung kha ai 
naito akou tsümei kün thawao ji ta 
alat noiküla. Pem tsükeng kü nyiu 
hai-üh lüko nung chhi  nouta tsüthan 
kü noiküla. Aleng asheng nou to 
Jii shonthe hai-üh medekü noiküla.  
Tiautenai aleng asheng nou nung 
she athat noiküla naiuso nung shian 
tsünso tsümei kün nou e-an ji ta alat 

noiküla. Naiuso nung alat tsangkü 
asheng ewoi nou mele amao hai ta lu 
toulou kü shin. Naiuso Naga hai aleng 
amomo shianao thaiutha i-in amomo 
paithsam, taopon, paieio, paikhup 
naiuso sang hoi lao-e kü shiankü shin. 
Naiuso nung ewoi nou khiam aleng 
amomo nai louthiu küta aleng nou 
sung-i kü louwai küta nepat, netsam, 
kongwoi, phacham naiuso phakhut 
lüko shianlou kü shin.

Menyiu hai-üh pulak nou lüko shai. 
Pu nou lao-e küta pha nou thip shikü 
tsüdekünai monshi küta inn nou 
dongko kakü taiu. Melo hai chhisiya 
lüko thsa si kan ouao, tsamlah, beilah 
ao, tsam jengtsaiu shian ao, ton 
shian ao naiuso nok nou ta ehhu ao 
noiküla. Lüko chhi tsak melo naiuso 
menyiu apem-üh chhi ao shio kü nou 
eiu-ah noiküla. Tilai eiu-ah atao nou 
shi-e nung taoko nok khaiunia apem 
momo chhisiya tsükhem kü, saotsüo 
phaking tsünoi kü kowekü yamhe kü 
kih kü shin.

Nungko ehen methso hoi tsüdekünai 
asonsiwon petche hoi si tsaosilao 
outsükongkü noi tsünso lu wankü 
shin. Akeng vetao si sam lonyi vetao 
ta yang lu naito anyainek ao lümei kü. 
Tiautenai sam vetao koto apem-üh 

NGIO ATHAT NOUSO:
1.	 Chaile	 : 	Eheshiu si jengtsaiu dangka he janlo kü tou-e lo tsün, tsüdekünai 
			   jengtsaiu liko jengtsaiu chailekü li-elo tsün.
2.	 Jengtsaiu	 : 	Khaiunia aki nai kankei ao eheshiu, nesheeh, tsamsibei, goutsam 
			   naiuso amao apou noi tsün.
3.	 Be eiuyam	: 	Thangsieiu nai eheshiu, khülam si chisikian yamkam tsün.
4.	 Anyainek	 : 	Alotsaoheao si akankeiao tsümei kü lokhaphe tsün.
5.	 Pulak	 :	 Goutsai pu nou shiansan küta eheshiu si chisikian thengheao si 
			   khiam taiuao thekü kenkei tsün pulak.

ASHIANAO
A. 	Asangtsün athashi:

1. 	 Jii hai nou sao hao chite kü noiküla? Apa-üh ngüso hao ti thaiutha chite?
2. 	 Jii hai nou apa tsaoso-üh he tsün apa methso nai heen süne? Ti  amomo noi 

küla?
3. 	 Nagaland ai akeng vetao  nai dangka liko ti kiu kü chaile kü shin?
4. 	 Nok nai tsü ep kün tilüsong jengtsaiu nokmao ai nou kan kü shi jan?
5. 	 Nagaland ai akeng vetao nai ti mele üh jem nou shiankü noi küla? Ngüso-üh 

tiai jan lou?
6. 	 Naga hai titithe kü meshin chija kü saiu si oum kü kih kü shin achite?
7. 	 Ti ngiothang thekü Naga hai akeng vetao naiki kü shin?
8. 	 Tilüsong chhisiya amomo melo naiuso menyiu hai-üh akeng vetao nai chhi kü 

shin?

ehen asong chhi  chhihe kü shin. Sam 
ngiothang to “Ni heshiu-e tü naito, 
chhi nou achhihe”. Me ta saotsüo tsü 
nyolut-e. Khiam, ajapai, gou nouso 
apem amai tsüyangkü epkü noiküla 

naiuso ashei nou lüko asioting 
noiküla. Asam apem-üh meshin chhi 
chijakü chhiao lu kowe. Me lemlu 
sungkü chhi taiu nouko la ki-he.

B.	 Nung akhemai kiutaiutsün ngioyak nüsoko “Atha” tsüdekünai “tsütha” 
noitsün asat.
a.	 Son dangka naiuso lou chongthsam dangka nütoh athaiu hai (British) 

shiküta kankeiya.   
b.	 Ewoi nüta aleng amomo thanglut tsün be-ieuyam moyamkün khako 

chhiküshila.
c.	 Asaita jii hai nou inn nai chongpülaam nou jekhekü shila nung taoko 

apaüh methso tao nai nü yangshikü shin.
d.	 Ehen methso hoi nou eiu-ai ngüso poshinsota chhi hachu hakü shin.
e.	 Jii hai nou po saishemta süme eiusiyakü noila.
f.	 Menyiu hoi noulu ewoi aleng asheng nüta thanau shiokü noila.
g.	 Naga hai pohoi nou chhisiya apem chhiau shiokü noila.
h.	 Akeng vetao nai Naga hai meshin-üh theau saiusi omkü chija 

shianlokü kihekü shin.

C. 	Thsampat nai nou satkü taiu tsün ngioyak tsak athat asatthiu:
1.	 Aleng tsümowan kü asaichi phakhut naiuso ewoi nai noi au ________________
2.	 Pu nou shian tsün pulak langpong khiam taiu ao ________________
3.	 Khaiunia sao-üh sah, lhai  nouso langji ________________
4.	 Son tsüdekünai chungthsam dangka tsangkü jengtsaiu eheshiu tou lou tsün 

________________ 
5.	 Athang tsak ai nou tsak ai khu ao________________
6.	 She khekkü aleng noi tsun________________

D.	 Ngioyak kiutaiu tsün athat süpao noin nungta ahetlut:
Akeng vetao nai
1.	 Naga hai atsüo tsüdekün ta monglam kü chhihetsün
	 a. Chaile
	 b. Thainian nyiu he tsün
	 c. Aleng thanglut tsün

2.	 Shed nou tsangkü ti tou lou ao shiom 
	 a. Lak
	 b. Pulak
	 c. Jangtso

3.	 Paikhup, paithsam, taopon, pai-eio nouso ti shian ao thekü kankei kü shin
	 a. Tsam
	 b. Aleng
	 c. Pulak

4.	 Tsam lah, nok ehho, thsa si kan naiuso shiam ouao nung chhitsün
	 a. Melo hai
	 b. Menyiu
	 c. Nok khaiunia apem-üh

5.	 Nagaland ai me lemlu ta monglam kü tsü ki kün vetao
	 a. Lonyi lom vetao
	 b. Akeng vetao			
	 c. Pao si jii hai atao lu 

E.	 Nungko ngio ayan kiutaiu tsünso ngelou küta ni achija ngioyak louthonkü 
ashianshi. 

Chaiouteng, Alat, Amai, Phaking, Chhi-Chhihe

F.	 Hai hoi aikü noi küta achitehe:
a. 	 Lonyi  lom Nagaland ko aki naiuso akeng vetao Naga hai aki ta athalu. Küta 

nungne thalu-e kü ngioyak ahoi püngo (5) asat.
1.
2.
3.
4.
5.

b. 	 Anglu küta achite:
Lonyi lom chhisiya naiuso chhikamthang nouso jii hai vetao ko Nagaland ai 
tsünoi kün thaiutha.

c.	 Sam jii-so (paosipo so vetaoko kowekü chhikü shitsün ai nou) naiuso akeng 
vetao Naga hai akita lüthalu, nungso thaiutha saisile amei noi tsünso samüh 
tilusong ngelo ha-au/sailo ha-au/hoilut ha-au si kankei ha-au apouting noin.

3

AHTAO LÜCHE (AMUR  FALCON)

ANGETAIUAO NGIOYAK NOUSO: 
1.	 Nung angeloao kiu taiu tsün tsangsheikü si ngelakü theao lüvehe.
2.	 Thsam nai kiutaiu tsün ngioyak meikü thapsanao monkü lüvehe.
3.	 Ngiothang nai kiutaiu tsün haisoko si atsandetsünso ko meikü lüchitehe.
4.	 Asatao si ashianao kiutaiu tsün thaiutha meikü ngelakü ve küta thakü asat.
5.	 Ngio ayan nü ngelo küta nungso ngioyak thathonkü shianao lümonlo.
6.	 Ahoi si haihoi yangkü halo-e kü naiuso ailo kü hachu-ekü haosonlokü theao lüngetaiu.
7.	 Sam kiki ko imkü thainian nüso meikü poatsangsanao si sojeikü ousantaiuao ngetaiuao noin.
8.	 Hoikam nüh khaiulo kü thainian nüso poaotsangsanao kowe tsünli kankei kü khuao lüngetaiu.

Nagaland ko Pangti nok ehenthso nai 
Ahtao Lüche (Amur Falcon) yatsün 
thaiutha thaiumei kiu ji. Pangti nok 
nung Doyang kiaplasheh simkü 
Wokha khiamkhan ko noin, naiuso 
pon pungkü Ahtao Lüche hoi nü 
nungko yakam ji. Nung waio hoi nü 
Pangti hai liuko atao let let kü ahloao 

thaiutha yakamkü noi ji. Nungphiai 
ngüso Africa goumchi ai eio ao 
tsaloji. Nagaland ai nung waio hoi nou 
heeng piakü yakamji. Nung waio hoi 
nou Siberia goumchi ai nou Pangti 
Nok-ai goumchi nüko apiating tsakao 
thekü yatsün ngiongem noin. Lotü 
Changtongya, Longleng naiuso Peren 

khiamkhansoai, Ahtao Lüche waio 
nüso yakamji.

Nung Ahtao Lüche (Amur falcon) nü 
scientific nian nai to Amurensis ta 
jonji, nungso piakü tsakai India lemkü 
naiuso Arabia sheh khiamnok yankü 
chongtao, Ah-ouhtao ko Ajenapki nai 
Africa goumchi nai noi ji. Nung waio 
nü henen kü noi ji, joithat nai 200 
grams thatsüli noi ji lüko nung waio 
hoi nü ajeikei nai alaiuting ao thekü 
jeikei ji, athatlu nai pon tsakko 22000 
Kms  jei ji. Nung waio nüta mothikü noi 

tsün alaiuting ao thekü jei ji khiamnok 
yankü asho lüko tsülao kü jei ji.

Pon pungkü Aleiche (October) nüta 
Ahtao Lüche nü a-alo ao Pangti nok, 
Changtongya, Longleng naiuso 
Peren khiamkhanso tsat kü ya ji, 
ngüso-üh nung ai alo küta Arabian 

sheh khiamnok tsat kü Africa ai khu 
shi ji. Aya nai Pangti nok hai-üh 
tsüngelokü liu thainian waio-ah nüso 
tsü ousantaiulokü si tsü paotsangkü 
chai yam chaile thaiutha piakü homat 
heankü loatan tsün noila. Nung waio 
nüso oukophoi thaiutha, thata shio kü 
thalo wan tsün noin, tiaotenai paikia 
niapkü si alet nüta saokü ho tsün 
tsangkü. Nungti li Pangti nok ko nung 
waioso pon pung kü loat-an tsün 
thaiutha thata ayang-e lat tsün tsak 
noi kü shin.

Nungtili noi kü shi tsün phiai nok 
nai ali-e ao naiuso tsüolo ao, nung 
waio nüso tsüloatkü si poatsangsan 
ao yatsokan. Nung Ahtao Lüche hoi 
nü paotsangkü tsü loatankü taiuao 
Wokha naiuso amao khiamkhanso ko 
tsalom. Nungko chija ngelo monlokü 
paotsangao thaiutha Ahtao Lüche 
Hoikam nüso (Amur Falcon Eco 
Clubs) tsalom. Nungtili saiyanchhi 
angeyam (scientific study) tsangkü 
thaiusanao naiuso Village Councils 
hoi tsangkü nung Ahtao Lüche 
nüso tsühomatkü kiapsanao tsalom. 
Nungtili waio nüta thaiusankü thap-
ao, naiuso tsü homatan-iao ngiokhem 
kongkü chhikü kankei ji.

Pangti nok khaiunia hoi aya nai 

to liuhom khaiunia noi küla, lüko 
ngüso tsangkü nung Ahtao Lüche 
nü ousankü noin. Pon 2013, nai yakü 
Pangti liukom ko nung Ahtao Lüche 
hoi yakam küta meikü paotsangsan 
tsün aünnok ta nok nü `Ahtao Lüche 
Nokdeng thang’ (Falcon Capital) ta 
goumchi nü vesankiu tsün noin. 
Nung Ahtao Lüche nü Indian Wild 
Life Protection Act, 1972, ngiokhem 
khemko sojeikiukü taiuji.

Lonyi, ni Pangti nok ai khukü thapnai 
“oukop hai-üh ousankü taiuji’’, nung 
waio hoi tsü homatkü paotsangkü 

kankei ji. Ahtao Lüche hoi nü 
tilektha tsü noi-e nung tao apemüh 
paotsangkü thaiusan ji. Atao letkü noi 
tsün tao nok nü waio tsak- lüko tsü lo-
at-i kü  thashiokü kiapsan taiuji. 

Nung ngiolat tsangkü Pangti  hai-
üh atsüoloao si angelaao ngiongem 
loping tsün tsangkü ali-e asongting 
khaiunia hoi nao kiu tsün noin. Nungti 
li Pangti nokkom ai goumchi athang 
amomo ai nü nung Ahtao Lüche yakam 
tsün ta thapao shikam ji naiuso Ahtao 
Lüche hoi apiating ao thekü yakam 
tsün sam goumchi noin.

NGIO ATHAT NOUSO
1.	 Ahtao Lüche	 : Chong taoko jam-jam goumchi amao ai nou laiukü jei-in kankü 
			   Pangti nok-ai yakamkü alo tsün waio (Amur Falcon).
2. 	 Khiamkhan	 : Gouzouhe mothikü shianlo küta nok si shingtap ta sangki tsün.
3. 	 Heeng	 : Haove tsom tsak (100) nou che jam kamshi kü velo tsün.
4. 	 Chongtao	 :	Ponthon taoko,ah-ouhtao chongahlei, ahthsamcho si tsanyannyim 
			   tao jetko, ataothat ngesaolei chongkü noi tsün.
5. 	 Oukop	 : Liu thainian nüta komkü si lemlo küta koppatkü si lo-atkü, homathe 
			   tsün.

ASHIANAO
A.	 Asang tsün  athashi:

1. 	 Pangti nok ti thaiutha avesan noin?
2. 	 Pangti nok ti ai noin?
3.	 Ahtao Lüche nü ti waio khek kü noin? Tiao nung waio nü amao nüko tsü-em?
4.	 Pangti nokko lu tsüdekü Ahtao Lüche (Amur Falcons) hoinou amio tilüsong 

athangsoko yakamji?
5.	 Tiao Ahtao Lüche hoi nü Pangti  nok-ai ya ji?
6.	 Tiao Pangti nok ko Ahtao Lüche hoi nü yang-e lat kü thon-an ji?

7.	 Ahtao Lüche nü thaiutha titi paotsangkü si ousankü taiuao chhin?
8.	 Pangti nok ngiolat tsangkü sam hao ti nge-in?

B.	 Akiu taiu nü tha si tsü tha asatlut:
1.	 Ahtao Lüche nung Lüche waio ongko asongting ___________
2.	 Pon pungkü Alei che (October)nüta Ahtao Lüche nü Pangti nok ai ya ji_______
3.	 Ahtao Lüche nü athonting athang sao-ao nü Siberia___________ 
4.	 Pangti nok nü paosipo nai tü yakü Ahtao Lüche nü ousan kü shin___________
5.	 Oukop hoi nü nung waio hoi ousankü paotsangkü iulan___________
6.	 Pangti nok ko Ahtao Lüche nü apiating kamshi tsün goumchi nü vesan_______
7.	 Amur Falcon Eco Clubs nü Ahtao Lüche athso nü ali nüso ainü etsan-i ao 

yatsoun__________
8.	 Ahtao Lüchehoi nü thaloao thatü chek tiaotünai ngüso pai atsokting nai ho 

ji__________

C.	 Thsam nai tisüpao ahoiso ko samta nung ngio ji:
1.	 Ahtao Lüche henen ko lüko thata kong.
	 ____________________________________________________________

2.	 Ahtao Lüche hoi nü oukop hoi-üh piakü loatan.
	 ____________________________________________________________

3.	 Pangti nok khaiunia hoi nü meikü thaiusan tsün tsangkü Ahtao Lüche hoi nü 
tsü-homat.

	 ____________________________________________________________

4.	 Ahtao Lüchehoi nü chongtao nai alam nai noi ao aiu ji.
	 ____________________________________________________________

5.	 Ahtao Lüchehoi nü sheh khiamnok yankü jei ji.
	 ____________________________________________________________

6.	 Ahtao Lüchehoi nü shiode kü tha-loji tsüdekünai lo-at ji.
	 ____________________________________________________________

7.	  Pangti nok khaiunia hoi nü Ahtao Lüche hoi ousankiuao thaiutha angelaao 
ngiongem atingting pongping kiu tsün noin.

	 ____________________________________________________________

D.	 Ahtao Lüche (Amur Falcon) thaiutha.
Akeng nüko alopung.
1.	 Ahtao Lüche (Amur falcon) scientific nian…………………………….
2.	 Pangti nok goumchi nou……………………………..ta jonji.
3.	 Ahtao Lüche (Amur falcon) ahoi……………………………..yaji.
4.	 Ayanai Pangti nok khaiunia hoi nou amur falcon nou 

ngüso………………………………..thaiutha homatkü noiküla.
5.	 Ahtao Lüche (Amur falcon) nou…………………………. paikia nai apji.
6.	 Pangti nok nung amur falcon homat tsün ainou Amur 

falcon……………………………………iula.
7.	 Ahtao Lüche (Amur falcon) nou waio hoi ongko……………………………………..

lemji.
8.	 ………………………………….tsün tsangkü Pangti nok Amur falcon hoi 

thaiutha athang ameiting tsak iula.

E.	 Akhemai kiutaiutsün ngioyak kankeikü sangyak alothon.

Yakamji Oütaiu-au Thsümonkü Akamshi Mongyangamei

1.	 Khaiunia hoi nou…………………………..noi au thaiutha nge-in.
2.	 Ampao (Pastor) nou……………………hoi ta awankiu au thaiutha chim.
3.	 Pai………………apouting iula-iu tsüdekünai toh lang tsünoi shi-e.
4.	 Ahtao lüche waio hoi nou pon pungkü .........................
5.	 Apaüh asaita …………………………….hankü amao hai ta hachouji.

F.	 Ngiochitehe-au: Hoi-hoita sümeh haothekü janthatkü lünoi naiuso akhemao 
ngioyak asang-au kiutaiu tsünso tsangsheikü lüchitehe.Ni amongyang si 
mongthat mongsai nüso class nai lüchiteshi.
1.	 Tiautü ni waio si thainian-nüso sojeikiu-au thaiutha atingting tsakta yangji?
2.	 Tilüsong ayam nüso tsangkü anokko liuthainian a-ah hom-attsün si jin-at 

tsünso Loyang-au thaiutha ni titi thekü chhi-au yangji?   

4

LÜKIU, NGOH SI KUP-KUP NGOH
NOUSO SHISILING POKLE-AN TSÜN NGIOLAT

An Ao Folktale

ANGETAIUAO NGIOYAK NOUSO: 
1.	 Nung ngiolat nou thathaiukü si ngelakü lüvehe.
2.	 Nung ngiolat nou lingtaiukü vekü lüngelo.
3.	 Nung ngiolat ko ti athat noikü kiutaium nung atsandetsünso ko si haiso ko meshin ayang 

lüchitehe.
4.	 Nung ngiolat ko ngioyak atingting noitsünso lüngesan.
5.	 Ngio athat nouso thaiutha ngioyak thathonkü shianao lümonlo.
6.	 Ni ngiolat ngetaiu tsün achite.
7.	 Meshin ngiolat alat amei noitsün lüngetaiu.
8.	 Ngiolat sat si ngioyak sat tsün akamshi küta satao lümonlo.
9.	 Ti chhiai lun naiuso ngio chite tsünko ahoi nouko ailokü thehaao saisile ngetaiukü lüthe.
10.	Nung angeloau kiutaiu tsün ngiolat thathangkü chiteshiau si tsandeshiau lüngetaiu.

Kümih atao jam khiam ai ki tsünso 
Hon, Ngoh, Lükiu si Kupkup ngoh 
nouso thata haimeiting noiküla ta 
ngioji. Ngüso püle nouso ti chhi lün 
aikülu chhi tsün laitsüo tsüpong-e 
tsün haimeiso noikü la. Lai eiu-ah tao 
shi sauji, Naga hai kiki li ngüso lüko 
tsak eiu ai jam-tsak  eiu ai jam kü 
shaya kü laitsüo tsüpong-ekü chhikü 
shin. Ngüso ki ki saisile lüko Naga hai 
kisiya li noikü la.

Lotü Hon nou eiu ai tsonyak ah kei 
ao atao shi ngoin. Ngüso Hon nou eiu 
ai aojon-jon kü chile-kianle lethio kü 

chhikü tsalo. Lotü anyiwim tao sau 
ji, nungai Hon nüh yangsan jü eiu ai 
keiphe  eheshiu nou ngo yamthingkü 

wao ao lu noin. Nungthako Hon nou 
lup-ai ayamthing shi-an. Apa-üh 
yamthing lüko kian losamao nyih nou 
tsülaha kü pe-an. Yanglu-yanglu küta 
amao ti tsüthasan lüko apa pem ai nou 
ahokka nou tsak ngipsan lokü kian 
nai nung yakthiokü kian nou atsüota 
thasamkü thingsan. 

Apa-üh yamthing khem phiai ahoi 
nouso chi heao jonshikü eheshiu nou 
khemwao naiuso ngüsoüh chi nou 
thata piakü hesham tiao tünai kian 
nou thasamkü thingwao. Ngüso-üh 
Hon nouta sang, kian nou ti thiokü 
thingwaom tü? nai Hon nüh nungti 
thashin, kian ao nyih nou tsülaha  kü 
pe-an kü, nung thako ngo jü hokka 
tsak nyipsan küta kian nai yakthiokü 
thingsan. Hon nüh nung chite nai 
ngüso thanga-an lüko akoiheao eiola 
shikü ashiao tao lüko sao eiu ai keilun 
nilu thingwao-thingwaokü theao noin 
ta lonyai-e. Tsülaokü ngüso  yanthe 
nou tsalo shi. 

Lotü sao eiu ai keilun ajekhaiu pongkü 
Hon nüh lu yamthing-yamthing kü 
apa pem ai nou ahokka nou kian ao 
apem ngiplo-an khemkü pem noulu 
poi shi kü noila. Athonting nai tü 
apa thata yangelatkü haiso ao ti kian 
thasamkü thingwao-e lüko apa ta ti 

ayang tsüshi-shi nungthako apa pem 
kianlak nai hamthiokü kian ao eiola 
kü apa e-an. Apa haiso ta lüko chi 
nüh naiu-an kü chiheao lo tsüjon kütü 
titi küte ta ngüso chija yanthe nou le 
taiukü lup-ai shin. Ngüso-üh Hon nou 
lup-ai tsüshi ep lüko amao chhisung 
kü khu-an ao shiom-ta ngüso chija 
eheshiu nou tsalo. Nungai Ngoh nüh 
apa chichio ai Hon nou shingkü shi kü 
e-an kü epm. 

Hon nou apa haiso eheshiu thaiutha 
yang kiukü chhi tsün thaiutha aki 
kheman. Aya nai tü ngüso thata 
yangelat lüko Hon nao aphiu kiukü 
apa a-aio ta ti ayang lu tsünoi tsün 
Lükiu nüh ngiom naiuso kup-kup 
ngoh nüh Hon noutü akhaiu nou pat 
lep-lep küta anyai heao lümei küta 
ngiom. Hon nou ngüso thaiutha e-an 
tsün tsüyangsan shikü Hon ao aphiu 
naiuso alochi kiukü ngüso mongpem 
anyaihe nüh miankü eio la. 

Ngüso üh chhi nou pe-an-iu naiuso 
Hon nou lüko pe-an-iu, apülom  
anyaihe nai eiola-an. Nungti nyai he 
tsün tao lükiu  nüh apa pem  shisiling 
amomo eiola-an tsün ngesan. Apa 
pem thain nou ondong sau kü pikla-
an. Nungti pikla-an kü ep tsünko apa 
hai-ne nyai kiu. Loüh tsülaokü lükiu 

nouta aniovei nimtso ainou thidshi 
kü eiola-an. Lotü apa shisiling alu 
ao tsümei shikü eiola an Kup-kup 
ngoh nou lüko apa hok nouso phiai 
kiangshi-kiangshi kü eiola-an. Apa 
lüko kha ai kup shi ao tsüshio kü phiai 
sheikü  kup-kup kü eiola-an.

Ngoh nou apa hai ne shisiling pokle-
an tsün epküta thata likkat. Ngoh nou 
lüko ngo tü ti thavao-e ta mong thok-
thok kü yangelatkü noila. Atao laiukü 
tsünoi kü apa ta sang nou song tsokan. 
Apa ta sangdong khaiu si sang ta ti 
e-ime tsüyang shikü moishimkü sang 

tsünoi shikü eiola-an. Lotü ngüso 
shisiling alu ao tsümeiting kü eiola-
an. Ngüso-üh lotü nung sam apülom 
saisile tsangkü atheshanh kiu ji ta 
yangsan. Ngüso pem lüko alu-e shiao 
tsüshio shi kü khu-an. Naiuso ngüso 
apem amiam nüh khiam ai hamthio-
hamthio kü paman. Lüko losaokü 
ngüso shisiling aluao  tsümeiting kü 
Lükiu nou  thainpik kü si niovei thidshi 
kü naiuso Kup-kup ngoh nou phiai 
sheikülu Kup-kup kü naiuso Ngoh 
nou lüko sang tsüyang kü moishim 
külu noi-an.

NGIO ATHAT NOUSO:
1.	 Moishim	 : Ti ko tso akau si apom tsüyang kü moilong kü noi tsün.
2.	 Shaya	 : Tsak eiu ai jam-tsak eiu ai jam kü aikü eio küta chhi tsün.
3.	 Ayamthing	 : Eheshiu thingsan tsün.
4.	 Yanthe	 : Chhi eiuai chhi tsün.
5.	 Pokle-an	 : Aya nouli tsüdekü amao mothikü amomo eiola-an tsün.

ASHIANAO
A.	 Asang tsün athashi:

1.	 Hai püle nouso ti noila? Ngüso sao hai noi küla?
2.	 Ngüso haimei püle nouso-üh eiu-ai titi thekü chhi tsü la?
3.	 Nung ngiolat ko ngio tsünli sam  Naga hai paosipo soüh ti eiu ahhe kü ki kü 

shin?
4.	 Hon nüh apa hokka kianlak nai tiao ngipthio  kü thing?
5.	 Hon nou titi li saisile noi küla?
6.	 Nung ngiolat nouko ti amei athat epsan ji?

B.	 Nungso thaiutha ni nge tsün ngioyak let-let tsükü asat:
1. 	 Ngoh	 :
2. 	 Hon	 :
3. 	 Kup-Kup Ngoh	 :
4. 	 Lükiu	 :

C. Nungso ngioyak atha-nüso lotha–ekü ashian.
1.	 Ayamthingamei	 -	 Ahokka tsak ngipsan küta kian nai yamthiom.
2.	 Hon	 -	 Chhihoi hao chih thingwaokü shin.
3.	 Ngoh	 -	 Chih nou thata piakü hesham naiuso chihsikian 	

		  nou thengwaotsün thaiutha utloukü ngiom.	
4.	 Ngüso haimei sümeh	 -	 Hon nou alomchhi mongkiukü chhitsün thaiutha 	

		  apa hao aphiukium.
5.	 Lükiu	 -	 Ahokka tsüpoukü noitsün honbem nou apa 		

		  chihchio-ai epsan.

D.	 Nungko ngio kiutaiu tsün lokü ngioyak atha nai asatlut:

Nianlom, asong tsükan, apokle-an, apikla-an, phasihok

1.	 Aya nouli tsüdekü amomo eiola tsün________________
2.	 Tso tsak pitla-an tsün________________
3.	 Song-song kü khu tsün________________
4.	 Pha , hok khaiu sheikü________________
5.	 Tso tsak thaiutha amongling ngio kiu tsün________________

E.	 Ngioyak atha nouta (√) ayang naiuso tsütha künta  (X) akiu:
1.	 Haimei püle nouso ngoh, hon, mongkhau naiuso lükiu .
2.	 Haimei püle nouso tsonyak ah tsak eiu ai jam-tsak eiu ai jam kü shaya kü 

thein.
3.	 Naga hai paosipo saisile nokpao nouso tü nian kü noi kü sanpao nouso ao 

thingsan-i kü heshiu ji.
4.	 Hon nüh Kup-Kup ngoh hokka  nou ngipthio kü kian nou thingsan.
5.	 Lükiu nüh ngiom, Hon noutü a-aio tiao tü nai apa khaiu patleplep kü noin.
6.	 Lükiu, Ngoh si Kup-kup Ngoh nouso ao atheshanh aangja kium tiaotünai 

Hon nüh ngüso thaiutha apa a-ah kiukü chhi tsün ta ngüso  nyai kium.

F.	 Nungko ngioyak janthatkü kiutaiutsünsota meikü lüve.Haimei tsak 
titi noiji nung thaiutha lüyanglu.Haimei tsak üh titi chiji nungta 
asangnyaleng achulut naiuso hai tsümeiting kün tsak-üh titi chhiji 
nungta ashengleng achulut. 

Meshin bem thaiutha 
lontsakh paotsangloutsün

Athaiutha ngioamei 
chitehetsün

Tilai nita chhi apouting 
noiji nungai nita 
haloutsün.

Tilai ni ngiochiteji nungta 
lü-anglushi.

Ni tü tsüsangkü 
ajengtsaiu amei nüso lou-
ankiu tsün.

Athaiutha athat amei 
ngiokiutsün.

Akhaiu phi-ai ngio 
chiteheshi tsün.

Tilai ni phio-ankü chhiji 
nungai nita haloushi tsün.

Ni hao asohat si 
atsüojinyang hankü 
chhikiutsün.

Ni ti-in noin nung thiutha 
nita lümongtsam.

Nita louchhi-loutsaokü 
kankei tsün.

Ni hao oulokong 
ngiokiutsün.

G.	 Akaochek taoko halou-au – akhemai kiutaiutsün akaochek akou 
nüsoko ni titi thekü hachukiu-au noi-e? (Nung ashianau kiutaiutsünso 
atsandetsü nou tsühakü meshin chijakü ngioau tsüdekünai sat-au 
thaiutha kiutaiutsün noin).
-	 Akoihe taoko shiothekü khaiunia ajantso saokohakü tsülomhehakü epnai.
-	 Class nai shiothekü ajanthso voi-atankü tsüdekünai thalou-ankü ep nai.
-	 Esheshiu taoko shiothekü khaiunia ajantso-üh, chih ehe-au saiusiomkü 

tsütaiukü ep nai.

H.	 Angio-au Ngiochitehe-au:
	 Ngio nou asat-au tsüdekü nai angio-au thaiutha khaiunia nimeh jetko, 

tsüdekünai nungtü piakü ngiochite-au noin. Nung ngio nou khaiunia 
nimeh jetko tsüdekünai piakü ngioyak si sangyak tsangkü ngiochite he-
au kiutaiu tsün noin.

	 Atsandetsü nou haimei püle nüso thaiutha ayamhan ngiokhem tsak 
sheithosanküta thsamve hoi hao nung lüsonkiu naiuso thsamve methso 
hai dengkhaiu-mepem püngküta meshin saisile thaiutha momo noitsün 
athangko yaloukü ngiochite-au nüso shiansan-au chhi haoson lükiu-Tilai 
haimei püle nüsoüh hon kitsünko tsonyak ahhetsün khiameiu nai chhi 
tsalou-au thoiluttsün noin-nung thaiutha ngio lüchite.

5

NAGALAND KO ANGE-AMON
YACHU TSÜN NGIOLAT

ANGETAIUAO NGIOYAK NOUSO: 
1.	 Nung angeloao kiu taiu tsün tsangsheikü si ngelakü theao lüvehe.
2.	 Thsam nai kiu taiu tsün ngioyak meikü thapsanao monkü lüvehe.
3.	 Ngiothang nai kiutaiu tsün haisoko si atsandetsünsoko meikü lüchitehe.
4.	 Asatao si ashianao kiutaiu tsün thaiutha meikü ngelakü ve küta thakü asat.
5.	 Ngioyak ayan nü ngeloküta nungso ngioyak thathonkü shianao lümonlo.
6.	 Ahoi si haihoi yangkü halo-e kü naiuso ailokü halo-ekü haosonlokü theao lüngetaiu.
7.	 Meshin ngiolat athangko imkü theao lüngetaiu.
8.	 Nagaland ko ange-amon ayatso hoi nüh shian tsün ta mongchiokü the haao lüngetaiu.
9.	 Tsüolokü naiuso thakü atsüo ange-amon tsangkü khaiunia kiki lojok kiuao kantsükankü chhi 

tsün lüngetaiu.

AYATING ATHAIO HAI BRITISH 
VETAO NAI
Naga hai ayating nai goumchi amao 
hai ko tsü imkü mothikü noi küla. 
Phaosipo hoi  Assam, Manipur naiuso  
Myanmar nungso ko lüko chite ao 
tsü shiokü noi kü shin. Nung saisile 
tsangkü paosipo saisile nühlu  kankei 
kü naiuso amao ange hai ko tsü im-e 
lükhon hakü kikü shin. Nungti lüko 
Naga hai to ngioyak i-in momo apiating 
noin, lüko satkü tsü noi kü shin. Amao 
ange hai tü lüko tsü lailo tsüdekünai 
tsüsattaiu lüko tsü nge kü ki kü shin. 
Nungtili ngiolat tsangkü tsüdekünai 

saisile kiki tsangkü lu ngela-e ngela-e 
kü vetao si vetao ta ki kü shin.

PAOSIPO ANGE-AMON YAM
Sat taiukü vehe ao tsü noikü shi 
lüko,oum,mesho pühe hai ta ange 
loao athang tsak Naga hai nok pungkü 
noin, nung ta kamnoi ta ngioji. Nung 
oum hoi thaiutha tsamsaipou tsak 
noin. Ajantsü nokkom aito melo hai 
thaiutha lu tsüdekü  menthso hai 
thaiutha lüko tsamsaipou nü shian 
taiukü shin. Ti lai melothso hai si 
menthso hai pon 9 nai nou 11 ngoi-e 
ngüso meshin tsam le-ankü kamnoi 

nai khukü noi haao shio tsün noin. 
Nung ngüso hai ai si tsamsigou 
moshian künlektsü noi kü nge lo-ao  
shiokü noila. Kamnoi nai , noi aoto 
thata tsüokü si siokü thatsamkü theao 
noin. Naga haiüh ajekhaiu pungkü 
titha waoao noin nung shiolokü theao 
khaiunia hoi akhamlo-e tsün si ayam 
han kiu tsün noin.

Nung ko a-aki thaiutha eheshiu 
yamao, vaisaiyang monloao eiu-ah 
yam melothso hai thaiutha akheng-e 
si alemlem monloao liu thainian, 
kiasiya thaiutha, naiusüle nai 
tsüleloao naiuso moushenge loao 
ayam pungkü nai nge lo-e ji. Naiuso 
methso hai-üh lüko tsamsaipou nai 
nelah, neouh, akoisilom apem ngelo-e 
ji. Nungsolu tsüde, kikihe yam naiuso 
me-in yam lüko ngelo ji. Nungte li 
melothso si menthso amomo  naiuso 
kau mele amomo kikihe yam nok nai 
ngelo ngelokü shin. American Baptist 
Missionaries hoi nou thsamve tsam 
ange-amon mokan tsükan kün khako 
kamnoi nü tsangkü ngelo kü noi kü 
shin. 

BRITISH HAI VETAO KO AMERICAN 
MISSIONARIES HAI-ÜH YACHU KAN 
TSÜN CHHISIYA
British Athaio hai, Naga hai goumchi 
ai ayating ange-amon  Nagaland ko 
kankü shi tsün ngiolat. Ngüsoüh 

American Baptist  Missionaries  hoi 
nü Naga hai goumchi ai Khrista 
Donthe nüko aikü thsamve ange-
amon, nokmei  naiuso ngiokhem 
tsangkü kankü shiao naiuso tsandeao 
jon. Nungte li  British nokshing hoi nü 
lüko English ngio tsangkü lu ngela-
eao naiuso jippeao noin ta ngela 
nü tsangkü chhi kü shin. Nungte li 
Khrista Donthe nüko aikü ange-amon 
yam lüko tsandekü ngelo-ekü Goa 
ngio chimkü loping kiukü yatso kan. 
Nungli tiai amkham tsam noin nungai 
thsamve tsam lüko sop kiu hakü ave, 
asat ehen methso hoi nou ngelo-e kü 
yachu kan. Donthe nüko aikü Naga 
goumchi ai ave asat thsamve ange-
amon  sung-in.

Ayating American Baptist Missionary 
Naga hai goumchi ai chhi tsün  Rev. 
Miles Bronson noi küla. Apa 1839,nai 

Rev. Miles Bronson

Namsang nok, Konyak hai shingtap 
ko, elung ai shin. Apa-üh Assamese 
Evangelist ahachu tsak  Godhula 
Rufus Brown ta nian kü Naga hai ko 
chhihakü noi küla. Apa-üh Namsang 
nok ko thsamve tsam tsak sop, nai 
nokpao nü thsoso si amao methso 
hoi nü thsamve tsalo kü noi küla, lüko 
akou tsümei kü nung thsamve tsam 
nü laiukü khuao tsü shiokü eiolan. 
Tiaotenai  Bronson pem outsükongkü 
akia noi tsün tsangkü lean tsün noin. 

Bronson-üh le-an küta amao American 
Baptist Missionary,  Rev. Dr. E W Clark  
Nagaland ai  1872 nai shin. Aya nai 
Naga hai ko hakü Namsang nok ai 
chhikü noi tsün Godhula tsü laokü   
Clark ko haimei loshi küta Sibsagar 
Mission Centre nai noi küta Ao hai 
goumchi ai halo-ekü chhiao khemlom. 
Clark-üh ayating mission chhi nü 
Molungkimong nok ko  1872 pon ta 
tsalom. Apa tsam mongnyiu Mary 
Clark-üh 1878 nai ayating menthso hai 

thsamve tsam lüko tsa lom. Nungphi-
ai Godhula-üh lüko melothso hai 
thsamve tsam lüko tsalo shin. Ayating 
ngio tsam lo shian tsün Molung 
Printing Press ta  Molungyimsen nok 
ko shiankü noi küla. Nung ko Clark-
üh Ngem Amei jih thsam naiuso 
Apao misao nü loao meshin ngio nai 
phokle kü noi küla Molungyimsen 
nok nung Khrista Mission thaiutha 
naiuso thsam ngeloao awim tsakli 
ajenap angeloao ta kam tsün noi küla, 
nungphi ai 1894 nai Mission Centre 
nü Impur ko li-e shin. Nung ti Impur 
Mission Centre ta li-e küta Ao Baptist 
Churches thaiutha akhaiupao tsak 
iulan, lonyilom nung ta (ABAM-Ao 
Baptist Arogo Mungdang) ta kankeiji.
Nung tao nailu  Rev. Dr. W E Witter-
üh lüko Lotha hai ao alotsümon ange 
kiukü chhi tsalokü noi küla. Apa-üh 
Lotha hai ao Roman thsam sat (script) 
nai nü ngüso ngio ai phoklekü sat 
shi küta chimkü noi küla. 1889 pon 
nai Witter-üh Lotha hai ngio ai Lotha 
Grammar naiuso Ngioyak ngio thsam 
nü sat-sankü noi küla . 

Dimapur ai  Rev. Dr. C D King-üh 
lüko  Chumukedima ko thsamve tsam 
tsak tsalokü noi küla, lüko Naga hai 
lengsiyahoi-üh tsü sop-i kü kiap-an-in. 
Apa Kohima ai sungshi küta thsamve 
tsam tsak 1882 nai sop shin. Nung 
thsamve tsam nü Dr. Rivenburg-üh Rev. Dr. E W Clark and Mary Clark

Dr. Rivenburg

1887 nai King-üh pon intsü le-an phi-
ai tsalo shin.   Rivenburg-üh  Angami 
hai ko pon 36 ngoi kü Moushengepo 
Doctor naiuso thsamve chim thekü 
apa a-aki thon-an. 

Nungte li  British Government nou 
Naga hai thaiutha mongkiukü ange-
amon kiuao Missionaries hoi nü yachu 
kiukü shin, pon 20th century (1930s) 
vetao nai ya nü Government Primary 
School -161, Middle English School-3, 
High School-2 Kohima ko naiuso 
Mokokchung ai Technical School tsak 
Kohima ko ‘Fuller Technical School’ 
ta noi küla.

AMERICAN MISSIONARY SCHOOL 
CURRICULUM THSAMVETSAM AI 
VEAO KANKEI TSÜN
Ayating nai American Missionaries 
niothap nung ave asat ngelo-i ao 
Roman thsamsat nai nü English ngio 
nai tsandeao. Nung tao nai avethsam 
tsü noi naiuso ajantsü ngio ai  Asio 
Thsamlai Bible nü ave ao phokle taiu 
kü noi küla. Nung tao nai atingting 
angeloao noi tsün Bem paotsangao, 
tsaowaoyan, ademsio naiuso saisile 
thaiutha atingting noi küla. Naiuso 
chaileoule thaiutha vaisaiyang, 
sonlang, nechio, nelah nungso 
thaiutha chimkü noi küla. Nungphi 
ai ayalo thaiutha meshin ngio ai 
phokle san küta Primary Schools nai 
tsandekü shin. 

Nungteli Ajenapki Western hai saisile 
kankei kü khaiunia hoi saisile kiki 
yam ai Naga hai khaiunia lojok kiukü 
shin khaiunia hoi ongai ange-amon 
ave, asat yamkhan losat kiukü naiuso 
niovei sopsat kiukü goumchi nüta 
komkü khu ha-i tsün noin. Aya nai 
Naga hai-üh ti tsünge, tsü epkü noi 
küla. Naga hai ao amai tsüyangkü 
momo a-a tsü chekkü American 
Missionaries hoi nü kiu tsün tsangkü 
naiuso ale shiothiokiu tsün tsangkü 
ange-amon eptsün noin. 

NGIO ATHAT NOUSO:
1. 	 Phaosipohoi	 : 	Meshin tsamphao si nokphao simkü tsüdekü nai shingkhan 
			   lemkü, phao-e kü khaiunia hoi ki tsün.
2. 	 Nokpao	 : 	Nokkhengpao si nok nai ahei, nokpetche, nokdaikeiao the tsün.
3. 	 Lengsiyahoi	 : 	Ehli si akoisilom taoko mongsongkü shiolo tsünso.
4. 	 Kamnoi	 : 	Nok nai kamhoi sondam nüko po hai kamao si khaiunia hoi kamao 
			   the tsün.
5. 	 Tsamsaipou	 : 	Khaiunia hoi asho lam-ekü si piakü asaikamao the tsün.

ASHIANAO
A. 	Asang tsün athashi:

1. 	 British hai Nokshing moshikü nai Naga hai titi ki küla?
2. 	 Naga hai-üh asat ave mongelokü nai titi ngela-e kü kikü shin?
3. 	 Naga hai mongko kamnoi nü tsangkü tilüsong ngelom?
4	 Tiaotü British Government nüh American Missionaries hoi nü Naga hai ko 

aikü chhi ao jon?
5. 	 Ayating Naga hai ko aikü chhi tsün American hai sao noila? Tiai apaüh 

thsamve tsam tsalom?
6. 	 Rev. Dr. E.W. Clark titaoko Nagaland ai shin? Apa-üh Mission chhi nü tiao 

yalom?
7. 	 Molungyimsen ai thsamve tsam nü sao-üh yachun?
8. 	 Rev. Dr. W.E. Witter-üh  Lotha hai ao ti yachu kium?
9. 	 Naga hai mongko American Missionaries hoi nüh ange-amon titi yachu kium?

B. 	Atha nüta hetlut küta akeng nai alopong:
1. 	 ____________ üh Naga hai ao mothikü shingtap ko ange-amon lu tsüdekü 

kiasiya lomei kiukü  Moushengepo Doctor chhi lüko chhin.
a. Rev. Dr. C D King
b. Rev. Dr. Rivenburg
c. Dr. W E Witter.

2.	 Evangelist saoüh Bronson si Clark neta halokü chhi ha tsün  ___________
a. Mary Clark
b. Supongmeren
c. Godhula.

3. 	 British nokshing nou yanghen Naga hai  Christianity, Khristan Donthe nai 
phokle nai to ahalo eppe.

a. Nokmei emmei ngiokhem tsangkü noi-e.
b. Naga hai-üh kamnoi nai naiuso akeng donthe nai lu noi-e.
c. Naga hai Khristan Donthe nai achim ao iula-e.

4.	 Naga hai-üh tsü sattaiu kü ange eplo tsün  _______________
a. Paosipo nai yakü chite, chite kü shi tsün.
b. Ngiolat sattaiu kü shi tsün.
c. Ngiolat tsangkü jih hang hang tsün.

5.	 Molung Printing Press yachu tsün_______________
a. Godhula Rufus Brown.
b. Molungyimsen Village Council.
c. Dr. E W Clark.

6.	 ‘Fuller Technical School’ nü ________________ai yatson.
a. Molungkimong.
b. Mokokchung.
c. Kohima.

C.	 Nungso itha-e kü ashian:
1.	 Akeng vetao ange yam 	 a. 	Molungyimsen ai ayating menthso hai thsamve 
			   tsa-lom.
2.	 Dr. E W Clark-üh	 b. 	Chumukedima ai thsamve tsam tsalom.
3.	 Dr. Miles Bronson	 c. 	Kamnoi.
4.	 Dr. W E Witter	 d. 	Namsang nok ai thsamve tsam yachun.
5.	 Dr. Rivenburg	 e. 	Lotha hai Grammar naiuso Ngioyak ngiothsam 
			   nü satsan.
6.	 Mary Clark-üh	 f. 	 Molungyimsen ai Mission Centre yalom.
7.	 Dr. C D King	 g. 	Angami hai ongai thsamve chim naiuso 
			   Moushengepo Doctor chhi, chhikü shin.

D.	 Akhem ai kiu taiu tsün ayam nimeh tsangkü ange-amon saisile eplo tsün 
thaiutha asat:

Kamnoi nai ange eptsün

1.
2.
3.

Western (Missionaries) saisile nai eptsün

1.
2.
3.

E.	 Hoi tsakko khaiunia-4 ainou 6 janthat küta haimei hoi mele/nok tsakko 
noitsünso haochung haosonkiukü ailoukü lüchhi-i.Asam gou-ai ange-
amon yachukü shitsün athanyapao hai thaiutha ni ashe-aledei hoi/atsande 
hoi/nok aniakei hoi si thsam nai angelou au kiutaiutsünso ai thaploukü 
lüngesan.Apa a-aki ngiolat thaiutha ngioyak alet nai asat.Asamüh 
classmates thsamvemethso hoi khako thaiulingyangkü tsaküta lüchiteshi.

 	
F.	 Nagaland hai gouthat(Map) asat.Nung thsam nüko atingting khiamkhan 

kiutaiukü noitsünso angesan naiuso i-ilou-au komlutkü lüshiantaiu.
Khiamkhan amomo nüsoko athang kiutaiukü noitsünko aikü 
athanyachupaohoi nianso satkü lütaiu.

6
MELOTHSO SI MENTHSO NÜSO

(POEM)

ANGETAIUAO NGIOYAK NOUSO: 
1.	 Nung poem  nou sangsongkü si tsangsheikü alun, aniap sangyak nai lüve.
2.	 Ngio athat nou lüngelo naiuso nungso ngioyak thathon kü shianao lümonlo.
3.	 Nung poem ngioyak tsangsheikü lüngelo.
4.	 Nung Poem nai ti athat si ayang nai ngio ji tsangsheikü lünge.
5.	 Sam paosipo kiki tao si lonilom saiyan kiki ti amomo noin nung tsangshei kü lü nge taiu.

Kümi tao poshin nüh ngio tsün...

Melothsoso, la shiap.
Melothso haitü kongkü naiuso mongsong.

Melothso haitü ehli lengpo theao chit,
Nyiu hai li dimpom la noi.

Menthso haitü angio angkü si shitsamkü noi ao.
Menthso haitü meshothso li niaplokü the ao.

Menthso haitü apaotsang  kiuao chit,
Melothso hai li ehli hatsün tsüde.

Saiyan tao poshin nüh ngio tsün...

Menthsoso, asam lüko melo haiko wekülu noin.
Ni chhiao tsüshio kütü ti tsünoi.

Ni nyiu hai cheai alumchhi monkü chit-iu.
Atsammongpo hao the-e, la yangelat.

Melothso nita ti ngio taium nung ailu noin.
Sam son-an tsün thaiusan ao ni noin.

Ni pohai cheai alumchhi monkü chit-iu.
Sam Miamian mongtsamkü ni kanlo kü ki-e.

NGIO ATHAT NOUSO:
1. 	Mongsong	 : Tilun tsühatkü noi tsün.
2. 	Shitsam	 : Angio-angkü dangsangmei kü noi tsün.
3. 	Dimpom	 : Ngio akam tsüshikü athatha chite kei tsün.
4. 	Miamian	 : Ayangtaiu si athattaiu noi tsün.

ASHIANAO
A.	 Nung poem nou tsangsheikü sangyak atsok-aniap thasankü sangsongkü 

lüve. 

B. 	Asang tsün athashi:
1.	 Kumi tao poshin nüh melothso hai si menthso hai saisile nai ti ajanthat noi kü 

la?
2.	 Menthso hai kümi tao si  saiyan tao nai ti amomo noin ta thasan ji?
3.	 Nung Poem nouko ngio tsün melothso nüh po hai li ti lüsong tsale lou kü 

chhiao si noiao noin angio?
4.	 Nung Poem nouko ngio tsün menthso nüh nyiu hai li tilüsong tsale lou kü 

chhiao si noiao noin angio? 

C.	 Nung Poem nüko nou athat akhem ai kiutaiu tsün atha nouta (√) ayang:
1.	 ‘Menthso hai tü apaotsang kiuao chit’, athat:

a.	 Tsaosülao si miamsimokü noiao chit.
b.	 Angio angkü theao chit.
c.	 Amao hai ta tsüojin kü thaiusan kiuao chit.

2.	 ‘Ni  nyiu hai cheai alumchhi monkü chit-iu’, athat :
a.	 Ni nyiu tsak lilu tsüde lüko apem chhi tsale kiki thaiutha kanloao maikü 

chit-iu.
b.	 Anyiu cheai meikü theao chit.
c.	 Ni chhi amei epao chit.

3.	 ‘Ni pohai cheai alumchhi monkü chit-iu’, athat:
a.	 Kiki nouko meshin po cheai meikü chhikü ki heao thaiutha ni chit.
b.	 Meshin po cheai phopkü thso haloao chit.
c.	 Meshin po cheai mongsongkü theao chit.

4.	 ‘Sam Miamian mongtsamkü kanlokü ni ki-e’, athat:
a.	 Ni athapem melothso eiola-e.
b.	 Meshin poshin Miamian si ayangtaiu noi tsün ni chhiao tsüshio.
c.	 Kiki thaiutha yangtaiu tsün si thattaiu tsün thashio lou kü ki-e.

5.	 ‘Sam son-an tsün thaiusan ao ni noin’, athat:
a.	 Sam son-an tsün paotsangao ni noin.
b.	 Methso piakü chit loukü shingkü khukü lükihe.

D.	 Hoi ailokü chitehe-au:
	 Class nüko hoi-hoita naiuso püngongo lüjanthat.Methso nüso, melothso 

naiuso menthso hoi-üh ange-amon, dengkam chhi nüso akeng paosipo 
kiki shianh nüsoko emkü tilüsong noin nung thaiutha lüchitehe.Lonilom 
kikihe nüko emkü tilüsong chhisiya li-eloukü khushiau noitsünso thaiutha 
lüchitehe.

7

SHILLOI SHEH
ANGETAIUAO NGIOYAK NOUSO: 
1.	 Nung angeloao kiutaiu tsün tsangsheikü si ngelakü theao lüvehe.
2.	 Nungko tilüsong apouting ngioyak noin lüngesan.
3.	 Nung ngiothang nüta haihoi si atsandetsünso aikü lüchitehe.
4.	 Nung angeloao kiutaiu tsünko nou tsangsheikü ngelo küta thakü shianao lümon.
5.	 Ngio ayan nouso athat lünge naiuso nungso ngioyak thathonkü shianao lünge.
6.	 Atingting khiam pem nüso mothikü Nagaland ko Shilloi sheh, loitaiu tsün thaiutha meshin-

üh tsangsheikü lüngetaiu.
7.	 Sam thangsieiu laotheanao noi tsün si samlemkü noi tsün jengtsaiu nüso tsülotheankü, 

paotsangao, sojeiao si ousankü, taiuao lüngetaiu .
8.	 Ahoi chhisiya nai angio-angkü, mongyang hachu-ekü si pai-eloukü haosonloukü theao 

lüngetaiu.
9.	 Nung ajonkam thsamsat (invitation Letter) thaiutha lüngetaiu.
10.	 Nung ajonkam thsamsat (invitation letter) thaiutha ngioyak titi satkiuau noi-e meikü 

lüngetaiu.

Pakai shingtap mongko, Myanmar 
elung simkü tsameikeng gou nai 
sheh sanglingkü alingmei tsak, 
khaiunia hokpou tsak shakshi khekkü 

noin. Nung Shilloi Sheh noin. Nung 
Nagaland ko, sheh asongting chija 
chit tsün Lütsam nokko Phokhungri 
athangai Meluri Sub-Division, 

khemko, Phek khiamkhan ai noin. 
Nung Shilloi Sheh  0.25 - 0.30 sq.km 
gouthat mongloukü keng nai tsonpai 
liutsa nou limkü noin. Kengchi tsamei 
yamtsang saukü sheh nai eiu tsün 
noin. 

Nung sheh atsüoting nian nou 
“Lütsam” athat ‘‘Shehloi khiam’’, 
tisüpao, khiam thangkü si tsülimlimkü 
noin. Britishers  hai-üh nungta  ‘Shiloh’ 
ta jonkü shin lüko lonyi apin ngioyak 
nai  ‘Shilloi’ ta ngio tsün noin.

Nokhoi tsangkü sheh nou onhoi 
ki tsün nokthang ta monglam tsün 
noin. Tiaotenai Shilloi Sheh limjeikü, 
athanga oukong onhoi ki tsün athang 
tsak ta yangji. Nung sheh nou on 
paotsang tsün ‘Sheh Nokpaonyiu’ ta 
khaiunia hoi nou jon ji.

Kümi atao laiukü yankü shi tsün 
taoko nok nou latkü shi tsün athang, 
nüngko, Lütsam nok khaiunia hoi 
mothikü Lünuri kau tsangkü sheh nü 
lemkü goulu eiu-ah heao kankeikü shi 
tsün noin. Ajekhaiu tsakko posinyiu 
nou, ngüne niothso, menthso tsak lup 
mongai then taiukü nüng simkü eiu-
ai chhi khuan kü noila. Ngüne chhi 
kowekü noi-an tsün taoko, ngüne 
niothso shiap sanglu, nungtiphe 

hakekü lup-ai shi tsün taoko niothso 
nou mowankü shi-ep. Niothso 
nüta kowekü yam lüko tsüep shikü 
mowan. Nungphiai, niothso nou 
mowankü noi tsün sheh wimai apa 
pha memthso khiam chiai loksan kü 
epm. Niothso nou kipsanao thaiutha 
nok khaiunia hoi apemüh, sheh nai 
khiam loapao gouthaiusat tsaloukü 
noila. Nungtiphe, gouthaiu chhi nou 
lolaowan, tiaotenai nokpao nüta 
miamian nai ngio tsün, ngüso-üh 
sheh nou thaiuappan nai khaiunia aki 
piakü lomoan shiao lohatkü ngiom. 

Nungphiai, sheh thaiuap chhi nou 
laolou küta niothso moan tsün 
nianko sümai amkham asohat kiu 
kü then. Lüko nungthan nyi nai, 
lun loatkü amkham kiu tsün a shikü 
eiu-ai thsan, sangzamhe kü epm. 
Nung tsangkü niothso menthso nou 
a-a nointa khaiunia hoi amonglam 
taiu tsün noin. Nungthako, nung 
sheh mong ai khaiunia tsaktso sau 
tilai limatkü tsünoi tiaotenai apa 
sojeikiuao thaiutha ngelakiu tsün 
noin. Nungtiphe nok khaiunia hoi nou 
apata `Sheh Nokpaonyiu’ ta jon ji.

Nung amonglam tsangkü sheh khiam 
nou tsüloapkü kankei tsün noin. 
Ngüso sheh on nou a-angja kiu-e 

nouta sohat tsün noin. Lüko, Lonyi, 
asailu shi tsün athang ameiting tsak 
eiulakü noin. Khaiunia hoi nou sheh 
alingmeita luheao lontsakh tsüde lüko 

nungai monglingkü shiamao, ahloao, 
saiheao, aluheao, kheng nai tsa keiao 
si thapheao shi tsün noin. Shilloi sheh 
lou nungti eiulakü ngelo tsün noin.

NGIO ATHAT NOUSO
1. 	 Alingmei	 : 	Aluao si atheao meikü noi tsün.
2. 	 Tsülimlimkü	 : 	Thangkü si khiamkei tsükeikü athang tsakko loitaiu tsün khiam, 
			   sheh.
3. 	 Nokthang	 : 	Gouthang si athang akiao si atheao lümeikü noi tsün.
4. 	 Niothso	 : 	Khaiunia thso ehen methso si nionyaothso louchitkü moshekü 
			   noi tsün.
5. 	 Mowan	 : 	Tsüep shikü si tsütsangshei lou shikü i-ankü noi tsün.

ASHIANAO
A.	 Asang tsün athashi:

1. 	 Shilloi  Sheh thaiutha ngioyak alet nai achite?
2. 	 Shilloi  Sheh atsüoting nian nou ti noin? Nung ti ao jon tsün noin?
3. 	 Tiao Shilloi  Sheh onhoi ki tsün nokthang ta monglam tsün noin?
4. 	 Kümi nok nou sheh ngiolat lat kü shi tsün athang, tiai niothso menthso 

moankü noi tsün epm?
5. 	 Tiao sheh thaiuappanao noi tsün lolaowan?
6.	 Tiaota nok khaiunia hoi nou yankü shi tsün taoko sheh khiam tsükankei tsün 

noin?
7. 	 Lonyi, ni Shilloi Sheh ta sailu nai, ni ti khekkü epao si ngeloao ayang noin?

B.	 Nungso ngioyak thathonkü ashian:
1.	 Shilloi Sheh sanglingkü alingmei tsak _____________
2.	 Shilloi  Sheh limjeikü  ________________
3.	 ‘Lütsam’  athat  ________________
4.	 Niothso menthso tisüpao moankü noi tsünta nok khaiunia hoi nou apata 

________
5.	 Nung sheh mongai khaiunia tsaktso sau tilai limatkü tsünoi tiaotenai________
6.	 Niothso moankü noi tsün sheh wimai ____________

C.	 Lüyanglu naiuso athashi:
Athatluao ni Shilloi  Sheh ta sailu eiuao agou amei kiu nai...
1.	 Niko sau hakü eiu-e?
2.	 Ni titi thekü nungai khu-e? (tsamkei nai)
3.	 Ni tilüsong jengtsaiu/niko hakü kanlaao noi-e?
4.	 Ni nungai ti shian eiu-e?

D.	 Akhemai kiutaiutsünso thakü itha-ekü ashian.

E. Nungko ngioyak atha kiutaiutsün choulou küta nungthakü lühetlut.
1.	 Shilloi sheh ti-ai noin……………………………………………

a)	 Patkai shingtap.
b)	 Saramati shingtap.
c)	 Japfü shingtap.
d)	 Gouthan shingtapsoko.

2.	 Shilloi sheh gouthan nou apemkamkü nai…………………………………..
a.	 25-0.30 sq.km.
b.	 25-30 sq.km.
c.	 5-3 sq.km
d.	 0.30-0.25 sq km.

3.	 Nung lun loatkü amkham kiukü shitsün………………………………….
a.	 Müjam ahsikü eiu-ai thsan-sangzanhekü noi-an shikü epm.
b.	 Sheh mongai khiamlimkü noi-an shikü epm.
c.	 Liutsa-ai tsakei-tsakeikü epm.
d.	 Eiu-ai e-ankü sai noikü epm.

a.	 Lunari kau nou -	 Shilloi sheh.
b.	 Nung Nagalandko sheh 

asongting tsak chija chettsün
-	 Sheh nü lemkü goulu eiu 

ahheau kankeikü shin.
c.	 Britishers hai-üh -	 miamian tsangkü lohatkü ngiom.
d.	 Nokpao nou -	 monglingkü shiamau,ahloau 

saihe-au,waiothso luheau,kheng 
nai tsakeiau shitsün noin.

e.	 Lonyilom khaiunia hoi nou -	 Shiloh ta jonkü shin.

4.	 Lonyih, nung sheh nou ti khekkü eiulakü noin………………………………
a.	 Ahatau si ayang-e lat-au lümeikü.
b.	 Asailu shitsün athang amiting tsak.
c.	 Chinianko si laongei-an ko.
d.	 Nok nou khiamkhaiushiu tsün haiungan tsak.

5.	 Shilloi sheh nung Lütsam nokko Phokhungri athangai Meluri sub-Division 
khemko tisübaoko noin…………………………………..
a.	 Mon Khiamkhan.
b.	 Phek khiamkhan.
c.	 Kiphire khiamkhan.
d.	 Kohima khiamkhan.

Achongtsün thsamsat sattsün (writing an invitation letter)
Ajontsün thsamsat nung (ngio tsangkü tsüdekünai thsamsat satkiutsün 
tsangkü) vesankü noitsün ajekhaiu ko ha-i au thaiutha akoujatsün thsamsat 
noin.Nung thsamsat nou khaiunia nüta vesankü noitsün ajekhaiu,ashio 
tsamsikou yang(marriage),ngiomongshing (engagement),alomshi sümai 
(birthday party), pon nüko sümai jam (annual day) noitsün tsüdekünai amao 
ajekhaiu vesankü noitsün nai ha-i au thaiutha ajontsün thsamsat sattsün taoko 
yangshi-au akhemai ngioyak ajantso kiutaiukü noin.

1.	 Akithang,ajekhaiu naiuso atao nüso sat ha-au noin.
2.	 Atsalou nai ngiopao nou naiuso athun nai ni nou signature kiu ha-au noin.
3.	 Grammar nü thako naiuso ngiio nou sasakü kiu-au noin.
4.	 Tsamapao nouashitsün sou monglingkü nyalou-au noin.

Athatlu-au.Ni aloumshi sümai thaiutha atsamai shi-au ah-hai (your friend) au 
ajontsün thsamsat nou asat.

03. September 2021,
Niamkoi
Midland Colony
Kohima
9089678934

Ngiopao:	 Aloumshi sümai thaiutha ajontsün thsamsat.

Atsoüjin Niamkoi,
	 Ni amei lu noin sao ta ngo monglamji.Ni ngekü noitsün li,ngü nou aomshi 
ajekhaiu nung anoujet athon nüko shimkü shiji nung thaiutha alomshi sümai 
nou tsütsamai mai-he-au nung thaiutha alomshi sümai noun go ni hao hongji.
Alomshi sümai nou ajekhaiu 9th September 2021 atao nou ashiam 5 p.m nai 
maihe-au yangtaiukü noin.Nung alomshi sümai nüko ni lüko shi ha-au shio 
naito jü thaiutha tsüokü alesan noi-e.

Ni tsoüjintsun li,

Hemso
Bayavü, Kohima
9089478910

F.	 Asam nokkheng tsangkü shingkhan nüko alengamei noitsünso ousantaiu-
au, seminar chhithat tsak khaiuchu-au noitsün taoko meshin haimei 
monglingkü jonshi-au thaiutha apa dongai hong-au, thsamsat tsak asat.

8

NOKPAO THE-I AO
ANGETAIUAO NGIOYAK NOUSO: 
1.	 Nung angeloao kiu taiu tsün tsangsheikü si  ngelakü theao lüvehe.
2.	 Angetaiuao si amontaiuao tipoukü noin thsam nai lüve.
3.	 Nung angeloao kiu taiu tsün atsandetsünso ko si haiso ko lüchitehe.
4.	 Asatao si ashianao kiu tsün thaiutha meikü ngela kü veküta thakü asat.
5.	 Ngio athat nou lüngelo naiuso nungso thaiutha ngioyak thathonkü shianao lümonlo.
6.	 Ahoi si haihoi yangkü halo-ekü naiuso ailokü hachu-ekü haosonlokü theao lüngetaiu.
7.	 Athatsilat noi tsün meshin paosipo ngiolat ngetaiuao mongkiu kü lüthe.
8.	 Aniakei tsak titi linou khaiunia theao noin, nungso ayam nou ngeao noin.
9.	 Meshin-üh ti ayangtaiu noin si athattaiu noin nung thakü lüchite naiuso thakü lüsat.
10.	Kamshian yamau thsamsattsün thaiutha thathangkü lüngelou.
11.	Nung kamshian yamau thsamsat noubtiti thekü ngioyak satkiu-au noi-e tsangsheikü lüngetaiu.

Kümi atao tsak ko, Naga hai Nokpao 
tsak akia thenai e-an aolu  sai kü 
noiküla. Ngo e-an phiai jü khaiuniaso 
hao-üh daikei-e ta yangelatkü apa-
üh Nokpao theao khaiunia tsak 
shingsanao yang san. Nungthako 
kau asong nai nouso petche sümeh 
shinglo kü ngüso süpao the nai mei-e 
ta apa-üh ngüso sümeh nouta athelu 
tsak kiu ao khemsan.

Nokpao nüh ngüso sümeh jonshi küta 
apa then dongko shi noi-i. Apa-üh 
ngüso ta nungti ngiom, ngo taiutsün 
jü sah nung tsak-üh jam-tsak-üh 
jamkü meshin tsam ai anoujet tsak-
tsak taiu-e küta ngo hao laokiu shi-e 
ta sangkü ngiom. Ayating nai khaiunia 

tsak-üh sah nou lokü apa tsamai 
kanlüshi. Yamai nai lüko hao khaiunia 
eppe apa ao lüko nung sah nou han-
hankü thata monglingkü noila. Tsam 
ai nai apa nung Sah nou loksankü 
aukhan limkü lakkei. Nung sah nou 
ekhaiu taplo tsün sah ta thata pülom 
kü lakkei. Nungai aukhan nouko 
khiam loping taiu nou tsüep kü lakkei 
nai khiam nüh apa chingloi-an kü sah 
nou le-i kü nio yamchong melothso 
nouta hokka nou tapsan-an. Apa thso 
thata shiap naiuso tsammong  nyiu nüh 
lüko thod kü naiuso phaosipo hai lüko 
apiating kamshi kankü angem thasan 
kü noila. Nung than nou nyi ahom 
nung atheshian noi tsün sah ta apa-üh 
Nokpao tsam ai lao kü kiu-an shin.

Müjam nai lo-üh nung sah 
nou khaiunia tsak ao kiu shi 
kü tsamai shi taiu. Nung sah 
nou paisha ao thata monkü 
si akankei ao thata potha kü 
epm. Nung thako apa-üh nung 
sah nou lo küta apa paisha 
eio kü tsam lalu ao pai nouso 
amei-amei apem shalo-shalo 
kü sah nou thadai kü lothe-an. 
Apa thsoso ta jei-an lüko sao 
ao tso aloao tsükiu kü shakta 
atao nouko chhi lo khem ao 
kowekü noila. Alaokiu shiao 
atao shisau tsünko sah nou apem 
thathe-ankü Nokpao nao laokiu shin.

Samjam nai loüh nung sah nou 
khaiunia tsak-üh Nokpao tsamai 
nou lokü apa tsamai kan lüshi. Apa-
üh nung sah nouta kautha nai thata 
thathean kü tsümonshi kü epm. Sah 
noutü thata mein lüko thadai-an kü 
tsümonshikü epm. Sah noutü thata 
mein lüko thadai-ankü titü heao 
tsümei kü noila. Lüko apa-üh nung 
sah nou shimon shiao tsalo. Nung 
sah nou shimonlo küta khaiunia 
tsakei tsün yamai liu nüh chopjei-an 
tsün shappan-shappan kü khu. Nung 
Nokpao sah taiu tsün tsangkü apa-üh 
tü Nok nao amei chhi kiu naiuso sah 
nou lüko thata monkü shian kiu shi.

Lai apa-üh sah nou Nokpao nao 
lao kiushin apa ta thata mongling 
tiaotenai Nokpao nüh apa sah aya nai 
titi mei kü taiu la nungli mei külu lao 
kiu shin. Nungthan nou nyi tü Nokpao 
nuh petche hoi si mesonpao nouso 
jonkamkü ngotü liao Nokpao theao 
samjam nai nou süpao noi küla apa 
Nokpao ao the-e ta shingsan. Apa-üh 
ngiom, aya si müjam nüne tü khaiunia 
dai keiao mongtsülam naiuso tsümai 
khaiunia tsak tü mainga naiuso 
tsamkhaiu thaiusan ao nou tsüde. 
Lo-üh müjam khaiunia nou tü meshin 
thaiutha luyangkü naiuso amao hai 
cho tsangkü chhi loao si amao hai 
tülu nyulotkü apin thaiutha ti tsüyang 
tsün ta chite kü ngiom. Lüko samjam 
nou ti süpao khaiunia la apa tü apin 

thaiutha yangkü ngiotsüo nai chhi 
tsün noin naiuso tsale kanloao mai kü 
noi tsün khaiunia tsak ta nok daikei 
ao apa the-i-e ta sangkü ngiom.

NGIO ATHAT NOUSO
1. 	 Ngiotsüo	 : 	Hoi kü tsütsandekü atsüoting ngio tsün.
2. 	 Then	 : 	Paisiqiupo nüh shiankü asho asai ao the tsün.
3. 	 Mainga	 : 	Ti  ayanglu tsü noikü, a-aiu chhi tsün.
4. 	 Kautha	 : 	Athaiusan tsüdekünai akhaokom tsün.
5. 	 Pülom	 : 	Thata phopshi kü koi tsün.
6. 	 Nokpao	 : 	Nokhengpao, nok daikei ao the tsün.

ASHIANAO
A.	 Asang tsün athashi:

1.		 Nokpao nou apa liko the-iao ashing loao ti ao achik thavao?
2.		 Nokpao nüh khaiunia sümeh nouso ta ti ngiom?
3.		 Aya khaiunia nou tsamai phaosipo hai tiao ta kamshin?
4.		 Müjam khaiunia nao Sah kiu taiu nai Sah nou tiao tsümon shi kü eiolan?
5.		 Samjam khaiunia nüh sah nouta titi paotsang?
6.		 Samjam khaiunia nou Nokpao the-i ao tiao shingloum?

B. 	Nungko ngio kiu taiu tsün tisüpao ajanthat (box) ko satthio ao noin thakü 
ashingthio:
Amüjei, meshin thaiutha aolu, atsüojin, mainga, mongyang amei, tsale kanlo, 
apaotsang tsünge, apülom, ngiotsüo, athaiusan tsümon.

Nungthako samjam nou tisüpao 
khaiunia noi küla apa Nokpao the ao 
khemsan.

Aya khaiunia Mujam khaiunia Samjam khaiunia

C.	 Nungko ngioyak kiu taiu tsünso ti thaiutha ngio ji thathaiu kü athat nou 
achite:
1.	 Nungthako kau asong nai nouso petche sümeh shinglo.
	 _______________________________________________________
	 _______________________________________________________

2.	 Aya khaiunia nou aukhan nouko angem thasan kü noila.
	 _______________________________________________________
	 _______________________________________________________

3.	 Mujam khaiunia nüh Sah nou atheao tsümei shi kü thadai-an.
	 _______________________________________________________
	 _______________________________________________________

4.	 Samjam khaiunia nüh sah nouta kautha tsümei kü epsan.
	 _______________________________________________________
	 _______________________________________________________

5.	 Nokpao nüh ngiom, aya si müjam khaiunia nüne tü khaiunia daikei ao 
mongtsülam naiuso tsümai.

	 _______________________________________________________
	 _______________________________________________________

D.	 Nungko angeloao kiu taiu tsünko khaiunia apem tü aniakei / adaikei theao 
tü tsüshio ta ngio tsün sam-üh ngela ji. Nungai tü aniakei tsak theao sam 
titi noi ao noin.

	 Ahoi kamshi noi küta aniakei tsak theao thaiutha tilüsong ayam noin 
lingtaiu kü asat.

E. 	Thsamve tsamai aniakei amei tsak tsüdekünai adengpao captain amei tsak 
theao tipou kü noin ahoi (paragraph) tsak lüko asat.

F.	 Nungko ngioyak kiutaiutsünso athanou lüchoulou küta nungta lühetlutshi.
1.	 Kümi atao tsakko,Naga hai nokko Nokpao tsak akia thenai ti khekkü saitaiukü 

noila…………
a.	 Tanatkü
b.	 Monglingkü
c.	 E-anaulu
d.	 Yangelatkü.

2.	 Ayating khaiunia tsak-üh apa tsamai shitsün taoko yamai nai sao khaiunia 
eppe lünou…………………..
a.	 Nokpao nüko aikü ngiokam noi-au ngiom.
b.	 Nokpao nou sangkü kojatsün ngiom.
c.	 Nokpao no bem thaiutha.
d.	 Apao hao chhi haoson kiutaiutsün.

3.	 Müjam nüko khaiunia tsak-üh apa thsoso hakü liutsa-ai khu küta 
shiakta…………………….
a.	 Liutsa nou yanchüokü phong-an.
b.	 Tsam kheamau thaiutha qiopo nou thsanloum.
c.	 Pai nüso thamloi-an.
d.	 Amongling nou lakkeikü hamla.

4.	 Samjam nüko khaiunia tsak-üh ngiom nung sah nou thata meila 
lüko…………………………
a.	 Nung alu-au thata tsaothekü epji.
b.	 Nung thata thadai-ankü tsümonshikü epm.
c.	 Nung thata thadai-ankü noin.
d.	 Nung aluau hat-au lümeikün tsak noin.

5.	 Apaüh ngüso jonkam küta ngiom,apa-üh Nokpao thomthioau 
……………………………………
a. 	 Ayating khaiunia nou apa liko nokpao the-i au shingsan.
b.	 Müjam ainou khaiunia tsak apa liko nokpao the-i au shingsan.
c.	 Samjam ainou khaiunia tsak apa lihko nokpao the-i-e ta shingsan.
d.	 Apa thso apa liko nokpao the-i-au shingsan.

Chhi yam thaiutha thsamsat
Chhi yam thaiutha thsamsat nü nung samüh khemtaiukü noitsün naiuso sam 
mongchiokü/mongkiukü noitsün thaiutha chhithang nai naplou ha-au chhithang nüko 
ashe hai hao kiutsün noin.Nungta müshen thaiutha thapungkü satkiutaiutsün ta jonji.
Ngo thsamsat tsangkü apa ti chhithang ai napau yamji nung chhithang nüko apa 
maikü noin naiuso apa lüko ngiosang nai shinglou au noin ta nge-i taiutsün epji.
Resume nai chhithang yamtsün (Candidates) apaüh chhiküshitsün, amontaiutsün 
naiuso apa ashio epkü shitsün thaiutha ngiotaiukü epji.Nung thsamsat nai atingting 
nou,apaüh chhimontaiutsün tsüdekünai qualifications naiuso apata ti chhithang kou 
waokü noin nungso tsangsheikü satthiu au noin.

English atsande the-au thaiutha chhithangyam thsamsat
(Sample job application letter for English teacher position)

Ms.Along Jem
Nagaland
Ngiothi  Number +91________________
Email id: alongjem@gmail.com
Ajekhaiu : 12.10.2021
Ngiopao : English atsande the-au thaiutha chhithangyam.

Atsoüjin Sir/Madam,
	 Asamüh advertisement nou, Nagaland Post nai English chim the-au 
thaiutha kengsantaiukü kiutsaün li,ngo nung thaiutha kiu au mongchioji.
Achimtsün ngünou ayangtaiu naiuso ngo thsamve methso hai ko chite-au 
aiuji.Ngo Delhi Public School ai pon püle (4 years) English chimkü shin.Ngü 
nou qualifications naiuso chhiküshitsün (experience) asamüh poukü noitsün 
ta wao-e ta ngo monglamji.
Ngo resume nou thiuhakü noin naiuso nung chhithang thaiutha ngü nou 
thsamsat nou asamüh tsüojinyangko aloukiu ha ta koujaji.Ajantsoko asang-e 
lo-au tsüdekünai amao information kiu-e au noikü nai ngü nou ngiothi number 
lüko satthiu hakü noin. Monglam kü nita thaiumei.

Ni monglamtsün li,
Along Jem.

G.	 Science atsande the-au thaiutha thsamsat nou head of the institution hao 
asat kiu.

9

NGIOTSÜO YAM TSANGKÜ 
AKI TSÜN

ANGETAIUAO NGIOYAK NOUSO: 
1.	 Nung angeloao kiu taiu tsün tsangsheikü si ngelakü theao lüvehe.
2.	 Nungko tilüsong apouting ngioyak noin lüngesan.
3.	 Nung ngiothang nüta haihoi si atsandetsünso aikü lüchitehe.
4.	 Ngio ayan nouso athat lünge naiuso nüngso ngioyak thathonkü shianao lünge.
5.	 Nung angeloao kiutaiu tsünko nou tsangsheikü ngelo küta thakü shianao lümon.
6.	 Nianlomkiuao si ngiotsüo saisile amei noi tsün sam aki thaiutha ajekhaiu pongkü sailokü 

kankeiao lüngelo.

Nok apemai tsüdekünai ahoi nouso ai 
nok khaiunia hoi  aikü meshin saisile 
tsüdekünai ngiotsüo nüso tsangkü 
halo-e kü ki tsün noin. Nung ahachu-e 
saisile tsangkü mepem-hoi ongko 
tsak-üh tsak amao hai halokü shi tsün 
noin. Nungko imkü, sam Naga hai 
paosipo hoi  meshin saisile amei nüso 
tsangkü kihekü shi tsünso ta  samüh 
yanglu nai, sam oulokong kiu shi 
tsün chhi tsak noin. Naga hai akeng 
paosipo vetaoko saisile amei tsak noi 
tsün ngüso ngiotsüo noikü shi tsün 
noin. Nung saisile amei ngetaiu tsün 
Britishers hoi tsangkü tilai ngüso-üh 
sam sangki tsün noin.

Naga hai akeng vetao nai ngiotsüo 
tsangkü jokkü, vesankü si asohat 

tsün noin. Ngioyak tsak jam ngiotaiu 
tsün samüh lonyi thsamlup nai 
ngiomongshing thalo-e tsün khengai 
meikü  chhi tsün noin. Ngioyak tsak 
jam thalotaiu tsün lothekü laoping 
shi  nai amao hai khako thsokü 
meshin tingkhaiu amiamta yang tsün 
noin. Nüng ngiotsüo nou tsangkü 
ngüso amao hai tsak khako thomkü 
monglam tsün noin. Tsam ai nou 
kengchiai shikhuan tsün taoko Naga 
hai-üh  ngüso goukhanso tilaitsüo 
tsünyijeikü khuan tsün noin. Lo saukü, 
nok nüsoai, akeng paosipo shianh 
tsangkü, khaiunia hoi nou ngüso 
goukhanso tsünyijei kü, khengchi-
ai shikhuan tsün noin. Atsüotingkü, 
kausitsai ngüso mongko tsüsai-e 
tsün atingting noikü shin.

Mele hoi ajantsü-üh, meshin 
bei nüso mothikü akitsam 
tsüsimkü thikthikü lah tsün 
noin. Nok gouthang nüko, 
tsamkhaiu hoi apem-üh bei 
tsamthso khülam taiuao 
mothikü lah tsün noin. 
Nung khülam taiutsam bei 
nüsota, japi nou tsünyijei 
tsün noin,tiaotenai nüng 
taoko kaulun tsühat tsün 
noin. Meshin jengtsaiu 
tsüdekü nou sautso tsüloan tsün noin 
naiuso jengtsaiu nüso hoi kü taiu lüko  
eplo shi tsün noin. Athatluao tsak, 
tilai  khaiunia ajantsü-üh chung liutsa 
nai liuzop si noumtsam nou yataiukü 
ep-e, apa-üh nüng simkü pai thsamso 
chomkü, laishiküta, kejeikü, apa-
ün ta, ihkü outaiulou tsün tsak noin. 
Nungphiai, khaiunia ajantsü shikü 
noumzop nou ep nai, tilai tso apa-ün 
ta, tsüzou shi kü theji, tiaotenai amao 
hai-üh chung epkü outaiu lou-an tsün 
nointa vesan kü taiuji.

Akeng ngiolat sam posiposo-üh ngio 
taiu tsün ngiotsüo nüko songsilaiu kü 
ngüso thakü ngiotsüoyam tsangkü 
khu tsün noin.

Kümi atao tsakko, oukom jie tsak apa 
apaou leankü  ngüso jintsai oukom 

eio tsün taoko mothikü khuan tsün 
noin. Nung oukom jie nou khaolao 
kü goukaumong tsak yankü keng-
etsai goukhaiu athang tsakai jintsai 
nüta  komkü khuan tsün noin. Nung 
oukom jie nou jintsai tsak jei-attaiu 
tsün nok khaiunia hoi nüng dongko 
simkü noi tsünso-üh thainian tsak jie 
nou jeiat taiu tsün adomthang nüko 
taiukü epm. Lüko jie nou jintsai nou 
letaiu küta apaou dongai khaolao kü 
chingkü nanlokü ya shin. Nungtiphe 
nok khaiunia hoi nou jintsai nou 
loküta kanlokü ngüso nokai jie pao 
nou tilai shiyamlo-e kota yataiu. Lüko 
nungta tilai ayam hoi nou tsüshi nok 
khaiunia hoi tsangkü jintsai nyih nou 
thingheanao khemlom. Tiaotenai 
paosipo shianh tsangkü, ngüsoüh 
nyihsangla tapsanküta jie thaiutha 
thainian nyih homat tsün apaou nao 

NGIO ATHAT NOUSO 
1. 	Ngiotsüo	 : 	Saitha ayamthakü si hoikü tsütsandekü, ngiotsüpomkü 
			   atsüoting ngio tsün.
2. 	Asohat	 : 	Amao hai vesankiukü chhi tsün.
3. 	Ngiomongshing	 : 	Athattaiu mongyang chhi tsak thaiutha athalo-e ngiotaiu  tsün.
4. 	Tsünyijeikü	 : 	Tsamsibei goukhan jabi nou tsükiap jeikü the tsün.
5. 	Oukom	 : 	Liuthainian loatheao thaiutha jie thiolot kü si honglot kü 
			   homathe tsün.

ASHIANAO:
A. 	Asang tsün athashi:

1.	 Sam Naga hai akeng paosipo vetao  yankü shi tsün taoko saisile amei ti 
kankeikü shin?

2.	 Naga hai akeng vetao nai ngiotsüo tsangkü jokkü vesankü si po hai asohatkü 
kankeikü shi tsün angeloao kiutaiu tsün tsangkü athatlu kiukü ngesankü asat?

3.	 Tsamai nou shi khuan tsün taoko Naga haiüh tilaitsüo ngüso goukhan  
tsünyijeikü tiao khuan tsün noin?

4.	 Nok khaiunia hoi goukhaiu athang tsakai ki tsünso-üh jintsai nou loküta 
kanlokü ngüso nakai yataiu phiai ti chhin?

5.	 Tiaota nok khaiunia hoi goukhaiu athang nai ki tsünso gouthan nok nai eiokü 
then?

6.	 Akeng Naga hai saisile thaiutha meshin ngioyaksoai achite?

B. 	Akeng nai alopong:
1.	 Naga hai akeng vetaoko ngiotsüo saisile amei tsak ngetaiu tsün_______noin.
2.	 Naga hai akeng vetao nai ________ tsak jam ngiotaiu tsün samüh lonyi 

thsamlup nai ____________thalo-e tsün khengai meikü chhi tsün noin.

ahalo  taiu kium. Nungphiai ajekhaiu 
piakü nyi yanlükhon küta, nok 
khaiunia hoi nou jie pao nou pohai 
tsak gouthan nokso nai ki tsün ta 
ngesan. Nung ngiongemlu küta, nok 
khaiunia hoi nou jie pao thaiu nyih 
nou louküta , gouthan nok nai eiokü 
jie paothaiu thainian homat tsün mai 
nyih kiukü then.

Nung ayam tsangkü, Naga hai, a-aki 
ngiotsüo nüko kümi atao tsak, amüjei 
si apiayam tsüdekü kihekü shin. 
Nungso paosipo shianh amei tsangkü 
atao laiukü ngiotsüo saisile nüko sam 
tsüpong-ekü kikü shi tsün noin.

3.	 Naga hai-üh tsamsibei goukhanso tilaitsüo____________kengchiai shikhuan 
tsün noin.

4.	 _________Naga hai mongko kümi vetaoko tsüsai-e tsün atingting noikü shin.
5.	 Sam Naga hai paosiposo ngiotsüo nüko songsilaiukü ngüso thakü __________

tsangkü khu tsün noin.
6.	 Oukom jie nouso hao ngüso-üh __________jie thaiutha thainian nyih homat 

tsün apaou nao ahalo taiukium.
7.	 Ngioyak tsak jam thalotaiu tsün lothekü laopingshi nai amao hai khako thsokü   

___________ta yang tsün noin.

C. 	Angeloao nou lüve naiuso ahoi nouso thakü yamsankü ashian:
a. 	 Nung ngiolat nüko oukom jie nou jintsai tsak jeiattaiu tsünta, nok khaiunia hoi 

tsangkü nungta ngüso ünta mongchiokü tsüshiyamlo shi tsün tisüpao ahoiso 
ko ni hao chite tsün noin.

	 ____________________________________________________________
____________________________________________________________

b. 	 Nung angeloao nüko ni liuzop si noum tsam nou yataiukü ep nai ajengtsaiu 
ta hanao si yam shiao-ihkü outaiulou tsün tisüpao ahoiso ko ni hao chite  tsün 
noin.

	 ____________________________________________________________
____________________________________________________________

c. 	 Nung angeloao nüko sam paosiposo ngioyak tsak jam ngiotaiu tsün ngüso-üh 
meikü chhi tsün tisüpao ahoisoko ni hao chite tsün noin.

	 ____________________________________________________________
____________________________________________________________

d. 	 Nung ngiolat nüko Naga hai-üh nok apemai tsüdekünai ahoi nouso ko nok 
khaiunia hoi aikü meshin saisile ngiotsüo tsangkü amao hai ta haolo-e kü 
amonglam noikü ki tsün tisüpao ahoiso ko ni hao chite tsün noin

	 ____________________________________________________________
____________________________________________________________

e. 	 Nung ngiolat nüko oukom jie paothaiu Naga hai-üh nyih nou lou küta jie 
paothaiu thainian homat tsün mai nyih kiu eio tsün tisüpao ahoisoko ni hao 
chite tsün noin.

	 ____________________________________________________________
____________________________________________________________

D.	 Akhemai kiutaiutsün ngioyak nüso “atha” tsüdekünai “tsütha” kü noitsün 
asatlut.
1.	 Naga khaiunia hoi akeng vetao nai ngiotsüo tsünoikü kihekü shila 

………………………
2.	 Naga hai akeng vetao nai amaohai tsakta monglam-ekü kihekü shin 

……………………..
3.	 Kümi akeng vetao nai, Naga hai-üh tilai ngüso chenpa-shingjei si phaosipo 

hai tsamai shikhu anji,nung taoko ngüso tsamgoukhanso tilaitsüo tsünyiheikü 
kihekü shitsün tsak noila …………………….

4.	 Nok khaiunia hoi nou ji-pao thaiu nyih haoson nüh tsülaakiuhakü noila 
……………………..

5.	 Aken vetao nai Nagaland amüjei si apiayam tsüdekü kihekü shitsün noila 
……………………..

E.	 Ngiolat chitehe küta shianau.
	 Ashehoi tsüdekünai poshin hoiko aikü lücitehe.Nung ngiolat tsangkü 

asam mele tsüdekünai asam nokko ngiotsüo noitsün thaiutha lüngelou.
Asam nokko ngiotsüo noitsün thaiutha lüngelou.Asam classko haimei tsak 
tsüdekünai ahoi nüsoko nung thaiutha tsangsheikü lüchitehe naiuso asat.

F.	 Hoi tsakko khaiunia 4-5 ailokü lükamsan küta achitehe:
1.	 Ti aoko khaiunia si hoikam kiki thaiutha ngiotsüo nou atingting tsak noin.
2.	 Ti aoko Naga hai kiki veyan nüko ngiotsüo saisile amei nou niaplüshi-an tsün 

noin.
3.	 Samüh meshin a-akiko si hoikam kiki nüko ngiotsüo saisile amei noitsünso 

ni titi thekü ayanta tsaochushi-au si lokongshikü kanlükhonau yangheji 
nungthaiutha yam nüso achite.

	 Asam ngiochitekü shitsün ngioyak atingting nüso thaiuling yangkü class nai 
lüchiteshi.

10

NAGA HAI-ÜH ATHAT NOIKÜ
ALINGMEI SHIAN TSÜN

ANGETAIUAO NGIOYAK NOUSO: 
1.	 Nung angeloao kiu taiu tsün tsangsheikü si ngelakü theao lüvehe.
2.	 Angetaiuao si amontaiuao ti poukü noin thsam nai lüve.
3.	 Nung angeloao kiu taiu tsün atsandetsünso si haiso ko lüchitehe.
4.	 Asatao si ashianao kiu tsün thaiutha meikü ngelakü ve küta  thakü asat.
5.	 Ngio athat nou lüngelo naiuso nungso thaiutha ngioyak thathonkü shianao lüngelo.
6.	 Naga hai mele pongkü nüh paosipo shianh kankei tsün lüngetaiu.
7.	 Naga hai paosiposo-üh athat noi kü tilüsong alingmei shian ji lüngelo.
8.	 Nung Essay nou titi sat-au noi-e tsangsheikü lüngetaiu.

Naga hai-üh pai nüh tsan tsün, 
nesheeh shian tsün, vaiyang tsün 
naiuso apiating pha chhi tsangkü 
shian tsünta lu nai aling amei naiuso 

athat amei noikü shian tsün epsan 
ji. Nungko pai nüh tsan tsün ngou  
khaiu, ghao, shenpok,  mepongwaio- 
uolat, bao, thsajein, müsho naiuso 
kiantso, alien, khaiunia, khaiu, nyao 
naiuso nesheeh shian tsün alingamei 
dimthiukü lasan tsün ep ji. Naga hai 
amsikham noi tsün si nungti aling 
amei soutsom tsan kü shian tsün 
athat amei hankü kankei tsün noin. 
Athatlu,thainian nouso tsan kü shian 
tsün athat nou mongsong memei, 
hoikam kiki si ehlilengpo athat han 
tsün noin.

NGOU TSAN TSÜN:
Naga hai kisiya ko Ngou khaiu tsan kü 
shian tsün atingting tsak noin. Nung 

thako sam shingkhan -üh nung Ngou 
nou avesan noikü pao-ou thainian ao 
theji. Memei hai-üh lüko nung Ngou 
khaiu nou momo tsam ai kheam nouta 
tsanlutkü shian taiu ji. Ngüso-üh 
sümai  lüko asongting wao tsüshenkü 
noi ji, nung ko shian taiu ji. Ngou 
khaiu tsan tsün nung memei, ashio ep 
tsün si shingkü khukü kihe tsün athat 
han tsün noin.

MEPONGWAIO-UOLAT:
Waio ongko mepongwaio-uolat ta ngio 
tsün Naga hai-üh thata avesan noikü 
kankei ji. Mepongwaio-uolat tsan tsün 
nung athat nou oukong noi tsün si 
avesan ajokting noi tsün athat noi kü 
kan kei ji. Mepongkoi nou lüko ahang 
nai the tsün kandio nouta shiolutkü 
alingmei noi ji. Nyiu hai-üh tü nung 
mepongkoi tsükankei ji lüko Ao mele 
nüh tü po hai sao-üh sümai asong 
wao ji apa tsammong nyiu si thso 
menthso ngüso-üh tü mepongkoi nou 
khaiu nai shiolutkü theha ao shio ji. 

Nungthako mepongkoi nou  tü Naga 
hai-üh thata avesan noi kü kankei ji. 
Naiuso Konyak hai `Angh` (Nokpao) 
noutü asai then nouta mepongwaio-
uolat soutsom nou tsanlutkü shian ji.

GHAO:
Ghao soutsom tsankü shian taiu 
tsün athat mongsong, oukong 
naiuso sojeikiu tsün. Nung shian taiu 
tsün Nokpao tsamai, kamnoi nai si 
Nok bekhan nai shian taiu ji. Po hai 
adenne noutü lüko ghao soutsom nou 
chiulutkü theji naiuso ghao hou nou 
lüko lengsiyapo, ehli lengpo hai-üh 
mongsong si ehli oukong khaiunia 
athat lokü the ji. Atsüoting kü nung 
ghao hou noutü eh tha tsünso-üh the 
tsün tsak noin.

SHIAP NAIUSO MÜSHO:
Shiap noutü amao thainian ngou si 
ghao li tsüde lüko nung athat nou 
ehli nai avesan noitsün si nok nouko 
mongtsamkü ehlipom the kiu tsün 
naiuso müsho nou lüko alim-lim mei 
tsün ta athat lokü shian ji. Nyiu hai 
nyao, khaiunia soutsom, khaiunia 
khaiu naiuso pai nou V shian kü 
kitsataiu tsün kiki nai shingkü khu 
tsün tsüde nai atsüojin nouko shiolo 
tsün ta athat naiuso aje, alein si 
kiantso nouso ehli nai asongting 
oukong noin ta athat hankü shian ji.

Sümi mele hai-üh lüko nyihtham 
shian tsün ashio eptsün ta athat noiji 
naiuso sümai wao tsünso tsamai lüko 
shian taiu ji.

NESHEEH ALING-IH:
Nung aling-ih nou apiating adenne 
si netsam nouso ta thiokü lahsan 
tsün noin. Mele pongkü nüh momo 
mele nesheeh seitho ta aling amei 
naiuso athat amei hankü aling amomo 
dimthiokü lahsan tsün epji. Nung 
tsangkü nesheeh seitho aling-ih han 
tsünko apa nung mele hai ta ngesan-i 
tsün noin. Naiuso aling amei thiolutkü 
shian tsünko athat lüko amomo han 
tsün noin.

NYEPLAO:
Nyeplao nung pem nouta tsümoshikü 
laothio-an tsün noin. Nung Nyeplao 
nou Naga hai mele apem-üh tü 
tsükankei lüko  Konyak, Chang, Phom, 
Khiamniungan, Pochury, Ao, Sangtam 
si Yimchunger mele soüh kankei ji. 
Nungso mele üh nyeplao nou pem 
nai amomo laoji naiuso athat lüko 
amomo noi kü laolut ji. Nung nyeplao 
tsün athat nou amomo apiating noin. 
Atingting noitsün athat ajantsü:

Nyeplaolut kiu tsün nung süpai sepoy 
hai sao ehli nai mongsong kü li ji 
nungso ao alao kiu tsün li si paopei 
asongting kiu tsün khikkü noin. Sao 
hai khaiu taplo-e kü ehli nai tsaji ngüso 
ao nyep laolut kiu ji. Eh nou tha ha nai 
kha nai lao kiu ji tsüdekünai kong nai 
si amao pem nai lüko lao kiu ji.

Nung nyeplao tsün ehtha tsünso ta 
lao tsün lu tsüde lüko mele ajantsü 
tü paosipo saisile tsang kü laolo tsün 
noin naiuso meshin mele i-ih han tsün 
tsak noin. 

Nyiu hai-üh lüko nung nyeplao tsün 
sam paosipo saisile noin. Lai thso hai 
meshoum eiolaji ngüso ta nyep nou 
lao kiu ji. Naiuso lai ngüso tsamsigou 
yangan ji nai lüko nyeplao kiu shi-e. 

Lo-üh lai ngüso nyiu ta thso hai halo kü 
khu-e nung ai lüko tsülaokü nyeplao 
kiu shi-e. Lo-üh atingting nyiu hai ao 
nyeplao kiu tsün athat ghao si eh nao 
tsü he-an-i ao lao kiu tsün noin.

Nungtili Naga hai paosipo athat nou 
asong, ehen alingamei apiating shian 
kü kihe kü shin. Sam paosiposo nungti 
athat ameiting shian taiukü kihe kü 
shitsün sam apem-üh ngetaiuko.

NGIO ATHAT NOUSO
1. Nyeplao	 : Pem nouta khon nai alingli tsümoshi kü laolut tsün.
2. Sümai	 : Eheshiu thengwao kü amongling nai heshiukü maisai tsün.
3. Phachhi	 : Pha kankeikü si pha tsangkü chhi shian tsün.
4. Tsan	 : Pai nouta soutsom laolutkü shian tsün.
5. Mongsong	 : Ahat tsünoikü si ti amonghen tsünoi kün.

ASHIANAO
A. 	Asang tsün atha shi:

1.	 Naga  hai-üh pai nüh tsan tsün tilüsong alingamei naiuso athat amei shian ji?
2.	 Ngou tsan tsün  Naga hai thaiutha ti atingting noin?
3.	 Nagaland ko tisüpao waio atingting athat amei noi kü ep ji? Ni nung waio 

tsüdekünai mepongkoi nou ti ai ep ji?
4. 	Ghao tsan kü shian tsün ti athat noi ji? Ghao hou nou titi nouso-üh theao shio 

ji?
5	 Nagaland ko ti lüsong nesheeh ta athat si aling amei dimthio kü ep ji?
6	 Tisüpao mele so-üh nyeplao nou kankei ji?
7	 Po hai-üh nyeplao nou ti thaiutha lao ji achite?
8	 Nyiu hai-üh nyeplao nou ti thaiutha lao ji achite?

B.	Nungso ngioyak lotha-e kü ashian shi:
a. 	Po hai ta nyeplao tsün.	 a. 	Konyak hai `Angh’.
b. 	Ghao soutsom tsan kü shian tsün.	 b. 	Shingkü khukü ki heao.
c. 	Asai then nouta mepongwaio-oulat
	 tsanlut tsün.	 c. 	Süpai sepoy hai li mongsong.
d. 	Nyiu nyao tsan tsün	 d. 	Mongsong, oukong naiuso sojei kiu 
			   tsün.
e. 	Nyiu hai-üh nyeplao tsün	 e. 	Atingting ghao si eh hunan loao.

C.	Atha nouta (√) ayang:
1.	 Menthso hai-üh nyeplao tsün.

a. 	Ngüso meshoum eiola nai.
b. 	Ehli lengnyiu the nai.
c. 	Nyeplao kiu tsün thso tha nai.

2.	 Po hai-üh nyeplao nou kha nai tsüdekünai kong nai lao tsün.
a. 	Eh khaiu taplo nai.
b. 	Tsamkhaiu yang nai.
c. 	Nokpao the nai.

3.	 Ghao soutsom tsan kü shian taiu tsün.
a. 	Nokpao tsamai si adenne nouta.
b. 	Nokpao tsamai, kamnoi nai, bekhan nai si adenne nai.
c. 	Memei hai tsam ai.

4.	 Kiki nai shingkü khu tsün.
a. 	Müsho si ghao naiuso nesheeh.
b. 	Nyiu hai-üh kong nai nyeplao tsün.
c. 	Khaiunia soutsom, khaiunia  khaiu, nyiu nyao si pai nou  V shian kü kitsataiu 

tsün.

5.	 Tsam kha nai, kamnoi nai si nok bekhan nai soutsom tsan kü shian taiu tsün.
a. 	Adamte shian taiu ji.
b. 	Athat amei noi kü shian ji.
c. 	Nok memei noi tsün athat.

D.	Naga  hai tsam tsak alingamei athat nouso soutsom satlutkü ashian naiuso 
nungso athat nou achite.

E.	 Ange-amon nou apemüh ngelou-au shiokü akou ameiting tsak iulakü noin 
naiuso lou Naga hai oumhoi apem-üh li ange-amon loutaiu-iu.Meshin meleko 
ange-amon lou taiukü noitsün khaiunia tsak thaiutha athat noikü alingmeikü 
sheithosan-au thaiutha nita thsale thoiluttaiukü chhiji ta lüyanghe.

	 Athat noikü alingamei thatinkü lüshiansan naiuso ni aling amei thatinkü 
shian-au ti thaiutha  choulou sasakü asat,ni nung chhiau ti thaiutha thatloum 
naiuso nung ti thaiutha athat nüso kiutaiutsün noin.Meshin class ko aikü 
lüchitehe.

F.	 Essay nou mouthikü topic tsak thaiutha letlet kü sat tsün tsak noin.Nung 
tsangkü topic nü thaiutha ngela-iji naiuso asattsün mongthat naiuso 
mongyang nou epsan-I ji.Ashioting essay (basic) nüko apat sümeh (3) nap-
ji.
•	 Introduction (Ngioya): Nungko topic nü thaiutha ngioya nou akiu.
•	 Body (Apem nou): Nungko essay topic nü thaiutha ni mongyang kiu-au shio-e 

naiuso topic nou lolaiukü sat-au shio-e.
•	 Conclusion (Athun nou): Ni sattaiukü noitsün ayan apou nouso apatlut shi 

naiuso topic nü thaiutha athonthe nou nung ko akiu.Nung ni essay thaiutha 
athun noi-e.Nung tsangkü ni essay sattsün ko kamshi kü sat-au halou-e.

•	 Title nou thiu-au tilai tsou lapean.

Akhemai essay thaiutha athatlu kiutaim.

Ngiothang: Jü Haimei (My Best Friend)
Hai amei nou Goa-ai nou ouk tsak noin.Hai amei noitsün jü thaiutha thsokü 
akou amei naiuso ngo apa ta jü haimei ta jonji.Jü haimei je methso nai yakü 
hai-e-ji naiuso je shethsoukantsün li je-jet ko hai-e tsün lüko kongkü noin.Je-
üh amongling naiuso amongmat tao nou lüko apem chite-e kü theji.Ngo poukü 
noitsün tao nai lüko jü haimei üh ngü ta halou-e tan go apa ve lou au shiokü noin.
Jü haimei atsoüjin naiuso shakta ngeloustün khaiunia noin.Apa thsamve nai 
lüko thsoukü mein naiuso sam noithang hoi ongko apaüh pon pungkü top nai 
shiji.Nungti lüko apa jü pulomji.Apaüh ngüta halouji naiuso thsamve nai lüko 
meikü the au monglosongkiuji.Apa eppetsün sou apemüh apa aiuji.Ngo asaita 
je hai-e tsün thaiutha misaoji naiuso je-jetko athuntsüyang haimei noi-e ta ngo 
monglamji.Samüh asai-ji hai shi hai ne jet ko meiko kankei au noin naiuso hai 
nou asai ta vesan-e au noin.

	 Ashian-au:
Ngiothang kiutaiutsün essay nou 150 words asat (atsandetsün soüh thsamve hai 
shinglou au ngiothang nou lu-lut shi-au shio-e)
•	 Paosipo hai thaiutha asohat.
•	 Hornbill sümai athatsialat.

